
ВАЛЮТАЛАРДЫҢ  РЕСМИ  БАҒАМДАРЫ: 

●EUR/KZT 476.15 ●USD/KZT 441.74 ●RUB/KZT 5.512 ●CNY/KZT 62.61 Қазақстан Ұлттық Банкінің 25 мамыр, 
2023 жылғы дерегі бойынша 

Қарағанды қ., Ермеков к., 33
8 қабат, 88 каб.

Анықтама телефондары:
Руслан – 8-775-482-22-02
Ботагөз – 8-778-846-00-01
Нұрсұлу – 8-705-902-04-05

Тел.: 43-57-89
E-mail: otdel.pochtovyy@bk.ru

2023 жылдың2023 жылдың

«Ortalyq Qazaqstan»«Ortalyq Qazaqstan»  
облыстық газетіне жазылуоблыстық газетіне жазылу

 науқаны жалғасуда. Газетке  науқаны жалғасуда. Газетке 
жазылуды «Қазпош та» АҚ поштажазылуды «Қазпош та» АҚ пошта

байланысының барлық байланысының барлық 
бөлімшелерінде, сон дай-ақ, бөлімшелерінде, сон дай-ақ, 

редакцияда ресімдеуге боладыредакцияда ресімдеуге болады
Санаты «Қазпошта» АҚ 

ка та логы бо йынша 
Қала

Кәсіпорындар мен 
ұй ым дар үшін

6 айға 5848,50 тг
Жеке жазы лушылар
үшін

6 айға 3100,50 тг
«Қазпош та» АҚ

 ка та логы бойынша 
Аудан / ауыл

Кәсіпорындар
мен ұй ым дар үшін

6 айға 5919,00 тг
Жеке жазы лушылар
үшін

6 айға 3111,00 тг

ҚҰРМЕТТІ 
ОҚЫРМАН!

Қарағанды даму көшінен
қалмайды 

Қарағандылық  кеншілер 1 тәулікте 17 мың тонна көмір шығарып, металлургтер 8,5 мың тонна болат балқытады. 
Ірі және шағын өндіріс өнеркәсіптері 9 млрд.теңгенің өнімін өндіреді. Қарағандының көтерме-сауда логистикалық орта-
лықтарынан  80 мың жүк вагоны мен көлік жан-жаққа жол тартады.  Ал  кәсіпкерлері  күн сайын облыс  экономикасына 
7 млрд.теңге үлес қосады екен. Бұл – Орталық коммуникациялар қызметінде өткен брифингте облыс әкімі Ермағанбет 
Бөлекпаев мәлімдеген деректер. Елдің индустриалдық орталығы  Қарағанды аймағының алдағы жоспары да осы бри-
фингте жария етілді. Мәліметтерге сүйенсек, өңір экономикасының тынысы қалыпты. Даму жолында жобалары да бар-
шылық. Өсімге негіз жетерлік екен. Тарқаталық... 

Қызғалдақ АСҚАРҚЫЗЫ,
«Ortalyq Qazaqstan»

Әрбір екінші тұрғын шағын және
орта  бизнесте еңбек етеді

Аймақ басшысының айтуынша,  өңір 
экономикасының дамуы тұрақты. Биылғы 
төрт айдағы әлеуметтік-экономикалық 
көрсеткіштері оң динамиканы  көрсеткен. 
Өнеркәсіп өнімдерінің көлемі – 1,1 трлн.
теңге шамасында.   

– Өнеркәсіптің фармацевтика, маши-
на жасау, жеңіл өнеркәсіп, қағаз өнімдер 
өндірісіндегі өсім 20 пайыздан 60 пайызға 
артты. Негізгі  капиталға 176 млрд. теңге 
инвестиция құйылды. Өсім – 25 пайыз. 
Биыл 793 млрд. теңге инвестиция  күтіледі. 
Соның арқасында өңірде 2 мыңнан астам 
тұрақты жұмыс орны құрылады. Әлбетте, 
тұрғындардың жұмыспен қамтылуы – ба-
сым бағыттың бірі. Сол арқылы олардың 
табысын арттыру – мақсат. Бұл  – бірінші 
кезекте жаңа инвестициялық жобалар. Бү-
гіннің өзінде шағын және орта бизнестің 
өсімі жиырма пайыздан асты. Аймақтың 
экономикалық қабілетті тұрғынының тең 
жартысына жуығы осы шағын және орта 
бизнесте еңбек етеді. Бұл дегеніміз, облы-
стың әрбір екінші тұрғыны. 

Қазіргі уақытта кәсіпкерлердің 2,5  
мыңнан астам жобасы мемлекеттік қолда-
уды иеленді. Жыл соңына дейін портфель-
ді  5 жарым мың жобаға дейін ұлғайтып,  
қолдау жасау жоспарда, – деді Ермағанбет 
Бөлекпаев. 

Сонымен қатар, облыс әкімі аймақта 
өндірістің тың көздерін ашуға ден қой-
ылғанын айтады.  Оның іске асуына өңір-
лік «Кәсіпкер» бағдарламасы да ықпал 

етпек екен. Ал бір кездегі «Қарапайым зат-
тар экономикасы» бағдарламасы бойынша 
жеңіл өнеркәсіпте төрт жоба табыс ты іске 
асқан. Олардың өнімін бүгінде  денсаулық 
сақтау, білім беру саласы секілді ұйымдар 
тұтынады.

Қоғамның әлжуаз тобына 200 грант 
бөлінген. Жас кәсіпкерлерге  600 грант 
пен 324 жеңілдетілген несие беріледі. Не-
сиенің мөлшерлемесі – 2,5 пайыз. Бұдан 
бөлек мүгедектігі бар адамдарды жұмысқа 
орналастыру жобалары да жолға қой-
ылған.  Соның нәтижесінде 700 адамның 

жұмысқа тұруына мүмкіндік жасалады. 
– Қарағанды – ірі сауда-логистика 

хабы. Мұнда электронды коммерция сек-
торы ұдайы өсіп келеді. Сауда саласында 
өсім 29 пайызға жетті. Автокөлікте қыз-
мет көрсетудің көлемі 18,4 пайызға көбей-
ді. 2021 жылдың соңында Қарағандыда 
электронды билет жүйесі іске қосылды. 
Осы жылдың ақпанынан Қарағандының 
серіктес қалалармен байланыстыратын 
көліктер бұл жүйеге кірді. Бұл билет жүй-
есінде ашықтықты қалыптастырды. Қала-
аралық жолақы екі есеге арзандады. 

Сол арқылы Қарағанды агломерация-
сының отыз мың тұрғынына күн сайын 
облыс орталығына қатынауға қолдау жа-
салды деп ойлаймын. Оған қоса, 1 мамыр-
дан  бастап, Қарағандыда біз 7 жастан 18 
жасқа дейінгі балаларға тегін жол жүруді 
қамтамасыз еттік. Жақын арада электрон-
ды билет мәселесі Балқаш пен Теміртауда 
шешімін табады.  Автобус паркін жаңар-
туда да жоспарымыз бар.  165 жаңа ав-
тобус сатып аламыз. Оның 33-і серіктес 
қала маршруттарында жүреді. Барлық 
автобустар отандық өндіруші – Саран қа-
ласындағы QazTehna зауытынікі, – деді 
Ермағанбет Бөлекпаев. 

2027 жылы өңір өзін-өзі өнімімен
80 пайыз қамтиды 

Облыс алдағы уақытта өзін қажетті 
өніммен қамтудың үлесін 80 пайызға дей-
ін жеткізуді  меже етіп алған. Ал ауыл  ша-
руашылығы саласында аймақта  24 мың 
адам  еңбек етеді екен. Ауылды дамыту 
масқатында «Ауыл аманаты» жобасы 
арқылы 653 шағын несие беріледі. 

– «Ауыл аманаты» жобасымен ауыл 
тұрғындарына 3,4 млрд. теңге сомасын-
да 653 шағын несие береміз. Көпбалалы 
отбасыларға, атаулы әлеуметтік көмек 
алушыларға  және NEET жастарына ерек-
ше назар аударамыз. Қазірдің өзінде 353 
өтініш қабылданды, – дейді облыс әкімі. 
Осылайша ауылдарда 2,5 мың жаңа жұ-
мыс орнын ашу жоспарлануда. Бүгінде 
өңірде мал шаруашылығы өнімінің көлемі 
65 млрд. теңгеге жетіпті. Мал басы да өсіп 
келеді. Дәнді-дақылдар себетін алқаптар 
ұлғайған. Көктемде аграршылар 1,2 млн. 
гектарға  дән сіңірді. Бұл көрсеткіш был-
тырғыдан 22 мың гектарға артық деседі. 

Сондай-ақ, 52 инвестициялық жобаны 
қамтыған пул жасақталған. Оның құны 
1,2 млрд.теңге. Бұл  12 мың тұрақты жұ-
мыстың пайда болуына ықпал етеді. 

←2-бет

Қазақстанда балалар арасындағы суи-
цидтің алдын алу мақсатында олардың 
әлеуметтік желілерге тіркелуін шектеу 
шаралары қарастырылып жатыр.

Мұндай шектеу шарасы балаларды 
зорлық-зомбылықтан қорғау, суицидтің 
алдын алу, олардың құқықтары мен әл- 
ауқатын қамтамасыз ету жөніндегі 2023-
2025 жылдарға арналған «Бала қорғау» 
кешенді жоспарынан белгілі болды.

Жобада Instagram, Facebook, 
WhatsApp, ВКонтакте платформаларын-
да кәмелетке толмағандарды заңды өкіл-
дердің рұқсатынсыз тіркеуді шектеу жө-
нінде шаралар қабылдау 2025 жылғы 1 
тоқ санға жоспарланғаны көрсетілген. 
Бұл бастамаға Цифрлық даму, инновация-
лар және аэроғарыш өнеркәсібі, Ақпарат 
және қоғамдық даму, Оқу-ағарту мини-
стрліктері жауапты болады.

Құжат жобасы «Ашық НҚА» порта-
лында 6 маусымға дейін жария талқыла-
уда болады.

Өз тілшімізден

● ЗАҢ 
Балаларға
шектеу 
қойылуы мүмкін

Қазақстанда кәмелет жасына 
тол маған балалар ата-анасының 
рұқ сатынсыз WhatsApp, Instagram 
және басқа да әлеуметтік желілерге 
тіркеле алмауы мүмкін.

Байшолақов кешені
бұқаралық спорттың мәселесін шешеді

Мемлекет басшысы Қасым-Жомарт Тоқаев 2021 жылғы 1 қыркүйектегі  Жолдауында спорттық инфрақұрылым-
ды кезең-кезеңімен салу арқылы бұқаралық және балалар спортымен айналысу үшін жағдай жасаудың маңыз-
дылығына тоқталған болатын. Осы тұста, Мәдениет және спорт министрлігі 2021 жылы жергілікті атқарушы 
органдармен бірлесіп жүргізілген талдау негізінде жаңа нысандар салуды, жұмыс істеп тұрған білім беру орында-
рының базасында жаңғыртуды және қосымша жарақтандыруды қамтитын спорттық инфрақұрылымды дамыту-
дың жоспар-кестесінің жобасын әзірледі. 

←5-бет

Жан АМАНТАЙ,
«Ortalyq Qazaqstan»  

Бұдан бірер жыл бұрын «Ең-
бек» деп аталған спорт мектебі 
енді Қанат Байшолақов атындағы 
спорт кешені болып қайта түледі. 
Бұған себепші марқұм спортшы-
ның інісі самбодан бірнеше дүркін 
КСРО чемпионы, Әлем кубогінің 
иегері, Қазақстанның еңбек сіңір-
ген жаттықтырушысы Талғат Бай-
шолақов. 

Іргесі кеңейіп, тынысы ашыл-
ған кешенде қазір ине шаншар 
жер жоқтың қасы деуге негіз 
бар.  Неге? Өйткені, жаңарған 
орында спорт тың неше түрінен 
секциялар қам тылған.  Атап ай-
тар болсақ, көркем гимнастика, 
гимнас тика, қазақ күресі, самбо, 
дзюдо. Әр спорт секциясында ша-
мамен 30-60 тәлімгер шұғылдана-
ды. Бұл – жалпы кешен бойынша 
1000-ға жуық спортшы. 

Денсаулық.
Кадр. Дәрі

2-бет 3-бет 4-бет

Бар игілік 
Сіз үшін, 
ардақты көрермен!

«Жаз жайнатып,
күн күлдіріп...»



Бүгінгі таңда Қарағанды облысының ветеринария басқарма-
сы тарапынан ветеринариялық профилактикалық, бірдейлен-
діру шаралары жоспарлы негізде жүзеге асырылуда. Бұл туралы 
толығырақ салалық басқарма басшысы Қайрбек Тұрсынбеков 
facebook желісінде өткен тікелей эфир барысында мәлімдеді. 

Ағымдағы жылдың ақпанынан 
аусыл вирустық кеселіне, наурыз
дың орта шенінен сібір жарасы, 
сәуірде қарасан жұқпалы ауруы
на қарсы егу науқаны жүргізілді. 
Мамырда бруцеллезге қарсы егу 
жұмыстары жалғасын табуда. Өңір
дегі эпизотиялық ахуал тұрақты. 
Тек Бұқар жырау ауданы Үміткер 
ауылында қарасан ауруы бойынша, 
Ақтоғай ауданы Нұрислам, Шет 
ауданының Мойынты ауылдық 
округтерінде карантиндік шаралар 
белгіленді. Бұл аумақтарға респу
бликалық эпизоотияға қарсы отряд 
жіберіліп, Ветеринариялық бақы
лау және қадағалау комитетінің 
тікелей бақылауымен карантиндік 
ісшаралар атқарылуда. Шығынға 
ұшыраған жануарлардың өтемақы
сы республикалық бюджет есебінен 
нарық бағасы төленеді. 

Спикердің айтуынша, мемле
кеттік қызмет көрсету  күнделікті 
халықтың өтінімдеріне байланысты 
атқарылады. Әзірге тұтынушылар 
мен жергілікті тұрғындар тара
пынан шағымарыз тіркелмеген.  

– Ендігі бір өзекті мәселе – бұ
ралқы итмысықтарды аулап, уақыт
ша ұстап, стерилизация, вакцина
ция дан өткізіп барып, бірдейлендіру 
жұмысы.  Бұл бағытта осы жылдың 
ақпан айынан бері екі рет конкурс 
өткен болатын. Алғашқы конкурс 
нәтижесі бойынша Қарағанды, Са
ран, Шахтинск, Абай қалаларында 
аулау амалдары бойынша мемлекет
тік сатып алу рәсімі өтті. Екінші кон
курс жұмысында қосымша Балқаш, 
Теміртау қалалары бойынша тиісті 
келісімшарт түзіліп, қазынашылық 
басқармасына жолданбақ, – дейді 
Қайрбек Серікұлы.

Мемлекеттік сатып алулар жұ
мыстары жануарларды уақытша 
ұстау бойынша кідіріп тұр. Қараған
ды, Теміртау, Балқаш қалалары ау
мағында биылдыққа үшінші мәрте 

● ВЕТЕРИНАРИЯ

Ерқанат КЕҢЕСБЕКҰЛЫ,
«Ortalyq Qazaqstan»

Эпизотиялық ахуал 
тұрақты

қайталанып, мемлекеттік сатып алу 
рәсімі жүргізілуде. Оның бір себебі 
– Қарағанды қаласы бойынша ар
найы жабдықталып жатқан орыннан 
басқа қолайлы жер табылмауында. 
Ал, мемлекеттік сатып алу құжат
тарындағы қаражат сомасы 31 млн. 
780 мың теңге. Қойылар талаптары 
да – жоғары. Бұл үдерісте  бірқатар 
рәсімдік кедергілер бар. Сондықтан, 
тиісті орындағы құрылысты то
лығымен аяқтап, жер құжаттарын 
толық рәсімдеп біткен соң үшінші 
рет конкрус жариялау көзделуде. 
Бұл бағыттағы толыққанды жұмыс 
маусымнан басталады.  Ветерина
рия саласында малға да, адам өмірі
не де қауіпті кеселдерді емдегеннен 
гөрі, оларды болдырмауға күш са
лып, алдын алу және диагностика
лық зерттеу жұмыстарын сапалы, 
уақытылы орындауға ден қойылған.

Ветеринария мамандарының 
не  гізгі жұмысы – жануарларды 
түр лі кеселден қорғау және емдеу. 
Ал, ветеринариялықсанитариялық 
қауіпсіздікті қамтамасыз ету мәсе
лесінің арғы жағында адам, қоғам 
денсаулығы тұр. Сондайақ, вете
ринария өкілдері қоршаған ортаның 
ластануының алдын алу, еліміздің 
тұрғындарын басқа мемлекеттер
ден әкелінетін жануарлардан тара
латын жұқпалы және экзоотикалық 
аурулардан қорғап, азықтүлік қа
уіпсіздігін қалыптастыру жолында 
да жұмыс істеп келеді. Бұл мәселе 
әрдайым назарымызда деп түйін
деді сөзін спикер.

Көрнекті жазушы, қазақ детек
тив жанрының негізін қалаушы Ке
мел Тоқаевтың 100 жылдық мерей
тойына орай «Кемел қаламгер» 
атты республикалық шығар
машылық бай қауы жарияланды.

Детектив жанрында және құ
қық тақырыбында жазатын отан
дық ав торлардың шығармаларын 
қолдау мақсатында ұйымдастыры
лып отыр ған байқауға төмендегі 
но минация лар бойынша жұмыстар 
қабылданады:

1) Детектив жанрындағы әде-
би шығарма/эссе;

2) құқық тақырыбында жа
зыл ған сараптамалық мақала/
зерт теулер.

● ҚҰЛАҚҚАҒЫС

Көрнекті жазушы, қазақ детектив жанры-
ның негізін қалаушы Кемел Тоқаевтың 100 
жылдық мерейтойына орай ұйымдастырыла-
тын «КЕМЕЛ ҚАЛАМГЕР» республикалық 
шығармашылық байқауы туралы

Байқауға бұрынсоңды еш жер
де жарияланбаған жұмыстар қатыса 
алады.

Өтінімдерді қабылдау 2023 
жыл  ғы 22 мамырдан 22 тамыз ара
лығында жүргізіледі.

Байқаудың ережесі туралы ақпа
рат Telegram қосымшасындағы «Ке
мел қаламгер байқауы» каналында 
(https://t.me/kemel_qalamger) орна
ласқан. 

Байқау жұмыстары kemel.qala
mger@gmail.com электрондық по
штасы арқылы қабылданады. 

Байқауды ұйымдастырушы: «Ке
мел Тоқаев атындағы Қайырым
ды лық қоры»

ХАБАРЛАМА

Өңірлердегі мектеп жанында ба
лаларды тамақтандыратын 289 са
уықтыру лагерінде 30 мыңға жуық 
бала демалады. Ал, бейіндік бағыт
тағы 293 лагерь 90 мыңнан аса бала
ның жазғы демалысын қамтамасыз 
етеді.

– Биыл оқу жылы 31 мамыр
да аяқталатын болған соң, жазғы 
лагерьлер 5 маусымда жұмысын 
бастайды. Ерекше білім беру қажет
тілігі бар 360 бала мектеп жанын
дағы лагерьлерде демалады. Жазғы 
маусымда өңір оқушылары респуб
лика деңгейіндегі лагерьлерде 
жазғы демалысын тиімді өткізеді. 
Әсіресе, аз қамтылған, көпбалалы 
отбасылардан шыққан, асыранды, 
атаанасы жоқ балалар қамтылып, 
республика деңгейіндегі Көкше
тау, Қапшағайдағы «Балдәурен» 
және «Бөбек» лагерьлерінде дема
латын болады. Ал, қала сыртында 
орналасқан 10 лагерьде 7 мыңнан 
аса бала жазғы демалысын өткі
зеді. Соның ішінде балалар үйінің 
тәрбиеленушілері «Жас дәурен» 
және «Ишим» лагерінде демала
ды. Ақтоғай ауданында «Факел», 
Балқаш қаласында «Жас қанат», Қа
рағанды қаласында «Салют», дене 
шынықтыру және спорт басқарма
сының «Фригантина» лагері жұмыс 
істейді, – деді Қарағанды облысы 
білім басқармасының бас маманы 
Жанна Сүйінбаева. 

Бас маманның айтуынша, Қа
рағанды қаласы жазғы қауіпсіздікке 
байланысты профилактикалық ак
циялар өткізіп бастайды. Ал өңірдің 

● БАСПАСӨЗ ТУРЫ 

«Жаз жайнатып, күн күлдіріп...»

Гүлнұр СЕРІКЖАНҚЫЗЫ,
«Ortalyq Qazaqstan»

Қуаныш пен қызыққа толы жаз мезгілінің ауылы алыс емес. 
Оқу жылы аяқталып, жаз маусымы басталысымен жазғы ла-
герьлер де өз жұмысына кіріседі. Биыл өңірде 1 мен 10 сынып 
аралығында 150 мыңнан аса оқушы мектеп жанындағы және 
қала сыртындағы лагерьлерде, бейіндік алаңдарда демалады. 
Жергілікті БАҚ өкілдері баспасөз турымен Қарағандыдағы 
Ыбырай Алтынсарин атындағы мектеплицейге барып, мектеп 
жанындағы жазғы лагерьдің ұйымдастырылу барысымен та-
нысты. Сондайақ, білім басқармасының өкілдері балалардың 
жазғы демалысы қалай өтетіні, лагерьлер туралы егжейтегжей-
лі ақпар берді. 

басқа қалалары мен аудандары 
мұны жалғастырып әкетеді. Атап 
айтқанда, «Қауіпсіз жаз», «Қауіпсіз 
лагерь»,  «Қауіпсіз аттракцион», 
«Қауіпсіз алаң» профилактикалық 
акциялары өткізіледі.  Тағы бір айта 
кетерлігі, Ақтоғай ауданындағы 
«Факел» сауықтыру лагерінде мау
сым айының басында шығармашыл 
жастарға арналған облыстық слет 
және 911 сынып оқушылары ара
сында пікірсайысшыларға арналған 
слет ұйымдастырылады.

– Оқушылар жазғы демалысын 
жақсы өткізуі үшін барлық жағдай 
жасалады. Жазғы демалысты білім 
бөлімдері мен ұйымдар ұйымдасты
рады, тәрбиешілер курстан өтеді. 43 
жазғы қосымша білім беру бөлім
дері 3 ауысымда жұмыс істейді. 
Балалардың жазғы демалысы және 
лагерьлер жұмысы облыс әкімінің 
өкімі, денсаулық сақтау басқармасы, 
санитариялықэпидемиология лық 
департаментінің бірлескен 3 жақты 
жоспары негізінде жүзеге асырыла
ды, – деді Жанна Сапарқызы. 

Жанна Сүйінбаеваның айтуын
ша, «Қазақстан халқы» қоры биыл 
500 балаға ауылдық мектептердің 
озат оқушыларына арналған арнайы 
жолдама беріп отыр. Олар «Салют» 
және Назарбаев университетінің жа
тақханасында тегін демалады. 

Мектеп жанындағы лагерь был
тыр Ыбырай Алтынсарин есімін ие
ленген Қарағандыдағы мектепли
цейде де 5 маусымда өз жұмысын 
бастайды. 

Мектеплицей директоры Раиса 
Кенешованың айтуынша, атаана
лар мен оқушыларға мектеп жанын
дағы жазғы лагерьдің басталатыны 

туралы хабарланып, дайындық жұ
мыстары жүргізілуде екен.  

– Біздің лагерьге әртүрлі сынып
тардан 230дан 250ге дейін бала 
барады. Былтыр 250 бала болды. 
Тағы 50 бала мектептегі бейіндік 
алаңдарға, оның ішінде шығар
машылық және спорттық бағыт
тағы, сондайақ, «Жас Ыбырай» 
үйірмесі аясында қатысты. Өйткені, 
өткен жылы мектеп Ы.Алтынсарин
нің атын алған болатын. Сонымен 
қатар, бізде STEMзертхана пайда 
болды, біздің мұғалімдер білім бе
рудің осы түрі бойынша курстар
дан өтті. Қазір мультипликациялық 
анимация бойынша сабақ оқытыла
ды. Оқушылардың қызығушылығы 
жоғары, олар тіпті өз анимацияла
рын белсенді жасайды, – дейді Раи
са Әміртайқызы. 

Лагерьдегі жұмыс мұғалім
дердің демалысына әсер етпейді. 
Мектеплицейде жазғы лагерь екі 
маусым бойынша ұйымдастыры
лады, яғни 516 маусым аралығы 
және 1930 маусым аралығында. 
Ондағы жұмыс мұғалімдердің 
дәстүрлі жұмыс ауқымы бойынша 
төленеді. Балалар үшін тамақта
ну екі рет, теңгерімді және байы
тылған болады. Ал, біркүндік та
мақ ақысы мың теңге әлеуметтік 
осал отбасылардан шыққан бала
лар үшін – тегін. Қалған жаз ай
ларында Ы.Алтынсарин атындағы 
мектеплицейде жөндеу жоспар

ланған. Екі спорт залы мен дәрет
ханалар жаңартылады.

Мектеп жанындағы лагерь ая
сында мемлекеттік және ағылшын 
тілі бойынша сабақтар, шығар
машылық үйірмелер, STEMзерт
ханада оқыту ұйымдастырылады, 
балалар қала мұражайларына, ки
нотеатрларға және басқа да мәдени 
мекемелерге экскурсияға бара ала
ды. Сондайақ, жақын маңдағы №2 
Оқушылар сарайындағы сабақтарға 
қатыса алады немесе Көгілдір 
тоғандағы №77 мектеп базасындағы 
бассейнде жүзе алады. 

Атаана Бұлбұл Набиеваның екі 
баласы мектеп жанындағы лагерь
ге жыл сайын қатысып келеді. Ай
туынша, мектеп жанындағы лагерь 
оқушылардың да, атааналардың 
көңілінен шығады.

– Балаларымның біреуі осы мек
тепті бітірді, екеуі осында оқып жа
тыр. 2 балам да лагерьге қатысқан. 
Жылда қатысуға тырысамыз. Ұй
ымдастырушылар күнделікті жос
пар бойынша бізбен үнемі байланыс 
жасайды. Көпбалалы отбасыларға, 
жалғызбасты аналарға жеңілдіктер 
жасалады. Балалар үшін жазғы қа
уіпсіздік ережелері түсіндіріледі. 
Лагерьде былтыр заманауи техно
логия көмегімен балалар үшін ки
нофильмдер көрсетілген болатын. 
Балаларға жазғы демалысын тиімді 
өткізу үшін лагерьлердің қызметі 
орасан, – дейді атаана.

Қарағанды даму көшінен
қалмайды 

Қарағанды қаласының Әлихан 
Бөкейхан ауданының әкімі болып 
Досбол Күлекеев тағайындалды. 
Бұған дейін осы лауазымды атқарған 
Саят Шаймин өз өтінішімен қыз
метінен босатылды. 

Досбол Батырбекұлы Күлеке
ев 1981 жылы туған, жоғары білімі 
бар.

Еңбек жолын 2002 жылы «Қа
зақстанның Даму Банкі» АҚ инве
стициялық жобаларды кредиттеу 
басқармасының менеджері болып 
бастаған.

20072015 жылдары «Интергаз 
Орталық Азия» АҚда, Астана қа
ласында түрлі лауазымдарда қызмет 
етті.

20152022 жылдары «ҚазТранс
Газ Аймақ» АҚ, «Бәйтерек» ҰБХ» 
АҚ, «ҚазМұнайГаз Өнімдері» 

● ТАҒАЙЫНДАУ

Әлихан Бөкейхан ауданында – 
жаңа әкім

ЖШС Түркістан, Жамбыл, Қызы
лорда облыстары бойынша, сон
дайақ, «Petro Retail» ЖШС Астана 
қаласы және Павлодар облысы бой
ынша орталық филиалында бас
шылық лауазымдарды тізгіндеді. 

2022 жылдан бастап қазіргі уа
қытқа дейін Астана қаласында 
«ҚТЖ Жүк тасымалы» ЖШС бас 
директорының корпоративтік мәсе
лелер жөніндегі орынбасары болды.

(Соңы. Басы 1бетте)

11 жоба биыл  қосылады. Оның 
бірі – Саран қаласындағы  тұрмыс
тық техника шығаратын зауыт. 
Жоба арқылы мың адам нәпақасын 
айырады. 

Моноқалалардың тынысы аш
ыл мақ. Қазіргі уақытта  Саран ин
дустриалдық аймағында Мемлекет 
басшысы тапсырмасымен жаңа өн
дірістер үшін инфрақұрылымдар 
жүргізіліп  жатыр. Нәтижесінде 
ин дус триалдық аймақта үш мың
нан астам жұмыс орны құрылады. 
Бұл әдіс өзге де  моноқалаларға 
олардың ерекшелігін ескере оты
рып, қолданылатын болады.  

Мәселен, Балқашта  240 млрд.
теңгені құрайтын 66 шара қарас
тырылған кешенді жоспар әзір
ленген. Ондағы мақсат – Балқашта 
толыққанды туристік кластер құру. 
Қазіргі таңда жоба келісім деңгей
інде. 

2025 жылға дейін – 
22 мектеп 

Ерекше қажеттіліктері бар 
ба лаларға білім берудің қолже
тімділігі де – басты назарда. Ай
мақта  аутизмі бар балаларға ар
налған алғашқы орталық  жұмыс 
істейді.  Қарағандыда инклюзия
ны қолдайтын үш кабинет ашыл
ды. 

Жалпы, 2025 жылға дейін Қа
рағанды облысында 22 жаңа мек
теп салынады.  22 мектептің 18і 
«Жайлы мектеп» ұлттық жобасы 
аясында және төртеуі облыстық 
бюджет есебінен бой көтермек.   
Биыл 13 білім беру нысаны күр
делі жөндеуден өтеді. Сонымен 
қатар, Қарағандыда биыл үшін
ші «Оқушылар сарайының» 
құрылысы басталды.

Бүгінгі таңда мектептерде 14 
сынып оқушылары, ал балабақша
ларда  әлеуметтік осал санатын
дағы балалар тегін ыстық тамақ 
ішеді. Лизингтік қаржыландыру 
есебінен мектеп автопаркі екі есе 
ұлғайды.

Инфрақұрылым 
жаңарады 

Аймақта 88 шақырым  жылу
мен жабдықтау желісі, 1937 шақы
рым электр желісі ауыстырылады. 
Негізі, тұрақты жылумен үздіксіз 
қамту – басты міндеттің бірі. 

Осы орайда Теміртауда 29 
шақырым жылу құбыры ауысады. 
ЖЭО2де жабдықтарды  жөндеу 
және қалаға қажетті жетінші қазан
дықтың құрылысы жүріп жатыр.

– Өткен жыл Теміртау тұрғында
ры үшін қиын болды. Қала бойынша 
29 шақырым  жылу желісін жөндеу 
жоспарлануда. «АрселорМиттал 
Теміртау» компаниясына тиесілі 
ЖЭО2 жұмысына шағым түседі. 
Қазір станцияда қазандықтар жөн
делуде.  Жаңа, жетінші қазандық 
са лынып жатыр, – деді Ермағанбет 
Бөлекпаев.

Қарағандыда жаңа тұрғын үй
дің көбеюіне байланысты жылу 

тапшылығы бар. Тапшылықты жою 
үшін облыс  орталығында үшін
ші жылу құбырының құрылысы 
қарқынды. Сапалы ауыз су  мәселесі  
де кезеңкезеңімен іске асырылуда. 
2025 жылға қарай  облыс тұрғында
ры орталықтандырылған суға 100 
пайыз қол жеткізеді деген жоспар 
бар. 

Әкімнің айтуынша, Қарағанды 
облысында 1374 шақырым автожол 
жөнделеді. Оның  640 шақырымы 
–  республикалық, 317 шақырымы 
–  облыстық маңызда.  417 шақыры
мы – жергілікті желілер. Сонымен,  
нормативтік жағдайдағы жолдардың 
үлесі 92 пайызды құрайтын болады. 

«ОрталықОңтүстік»  ауқымды 
жобасын қоса алғанда, жол инфра
құрылымын жақсарту жалғасуда. 
Биыл «Қарағанды – Балқаш»  респу
бликалық тасжолының төрт жолағы 
ашылады.  «Қарағанды – Қарқара
лы» жолының бес учас кесіне орташа 
жөндеу жұмыстары жалғасып,  «Қа
рағанды – Жезқазған»  автожолын 
реконструкциялау басталады екен. 

Жалпы, 2025 жылға дейін Қарағанды облысында 22 
жаңа мектеп салынады.  22 мектептің 18і «Жайлы мектеп» 
ұлттық жобасы аясында және төртеуі облыстық бюджет 
есебінен бой көтермек.   Биыл 13 білім беру нысаны күрделі 
жөндеуден өтеді. Сонымен қатар, Қарағандыда биыл үшін-
ші «Оқушылар сарайының» құрылысы басталды.

Елдегі кəсіпкер əйелдердің үлесі 
де осы шамалас. Деректер алдағы 
уақытта əйелдердің экономикаға қо-
сары арта түсетінін де атайды. Бұл 
туралы Президент те айтқан бола-
тын. 

«Əйелдердің қоғамдағы ролін 
кеңейте түсу – мемлекетіміздің ал-
дында тұрған негізгі міндеттердің 
бірі. Осыған орай нақты шаралар 
қолға алынды. Соның арқасында 
еліміздегі шағын жəне орта бизнес 
саласында еңбек ететін əйелдердің 
үлесі 43%-дан асты. Жеке кəсіп-
керлердің тең жартысынан көбі өз-
деріңіз сияқты қыз-келіншектер. 
Іскер аруларымыздың арқасында 
1 миллионнан астам азаматымыз 
тұрақты жұмыспен қамтылып отыр», 
– деген болатын Мемлекет басшысы  

Əйелдер бизнесі көш бастап тұр

Қызғалдақ АСҚАРҚЫЗЫ,
«Ortalyq Qazaqstan»

Елдегі қыз-келіншектің бизнеске беттегеніне көп уақыт бола 
қойған жоқ. Дегенмен, олар кəсіпкерліктің сан тарабында қол-
таңба қалдырып келеді. Мыңдаған ару осы күні кəсіпкерлікті 
ұршықша иіріп отыр. Шынтуайтында, əйел басқарған біраз  биз-
нестің тасы əжептəуір өрге домалап-ақ тұр. Айталық, Қараған-
ды облысында əйелдердің басшылығымен 41,5 мың компания 
жұмыс істейтін көрінеді.  Бұл болса, өңірдегі барлық бизнестің 
тең жарымына жуығы. Тəуір көрсеткіш. 

Қасым-Жомарт Тоқаев.
Жалпы, əлем əйелдер бизнесінің 

қарқын алғанын мойындайды. Əйел-
дердің экономикаға қосар үлесі 2025 
жылға қарай əлемдік ішкі жалпы 
өнімнің 28 трлн. долларын құрауы 
мүмкін деседі деректер. 

Біздің  елде де  əйелдер кəсіп-
керлігін дамыту басты назарда. 
Мысалы, биыл «Атамекен» ҰКП 
əйелдер кəсіпкерлігін дамыту ор-
талығының жобасы аясында Іскер 
əйелдер кеңесімен бірлесіп,  Қа-
рағанды облысында 72 əйел түрлі 
мамандықтарға тегін білім алғанын 
айтады Əйелдер кəсіпкерлігін дамы-
ту орталығының кеңесшісі  Арайлым 
Серікбай.

– Бұл орайда,  тігін өндірісі,  нан-
тоқаш жəне кондитерлік өнімдер,  
бьюти индустрия саласындағы шаш 
үлгісі, ірімшік жасау технологиясы 
бойынша бейінді оқытудан өтті,  – 

дейді Арайлым Серікбай. Бейінді 
оқыту – келешекте өз кəсібін ашуға 
алғашқы қадам жасау. Тек əркім 
өзінің жан қалауына сай кəсіпті адас-
пай табуы шарт. Сонда ғана бизнесте 
жолы болады. Жалпы, бизнес деген 
шахмат ойынындай, бірде жеңіс, 
бірде жеңілістен тұратыны мəлім. 
Кəсіпкерлікті қолдаудың түрлі 

Аймақта дəрігер тапшы. Оны 
шешу үшін кадр стратегиясы 
да жасалған. Мемлекет басшы-
сы Қасым-Жомарт Тоқаевтың 
тапсыр масымен медицина    лық 
қызметкерлердің еңбекақысы да 
кезең-кезеңімен артып келеді. Бұ-
дан бөлек, облыста алғаш рет жас 
мамандар үшін əлеуметтік қолдау 
шаралары қолға алынып жатыр. 
«Дипломмен ауылға!» бағдарлама-
сына қосымша ауылдық жерлерде 
жəне аудандық маңызы бар қала-
ларда жұмыс істейтін дəрігерлерге 
көтерме жəрдемақылар беріледі. 

Аймақ басшысы Ермағанбет 
Бөлекпаев басқарманың бұл бас-
тамасын қолдады. Атап айтқанда, 
жалпы практика дəрігері, педи-
атр, акушер-гинеколог, анестези-
олог-реаниматолог 5 млн. теңге, 
кардиолог, хирург, невропатолог 
жəне офтальмолог 3 млн. теңге, 
колледж бітіріп, ауылға барған 
акушерлер мен фармацевтер 1,5 
млн. теңгеден ала алады.

– Оған медициналық жоғары 
оқу орындары мен колледждердің 
түлектері жəне үш жылға дейінгі 
жұмыс өтілі бар дəрігерлер мен 
орта медициналық персонал қа-
тыса алады. Бұл жоба ауылдарға 

● ТІКЕЛЕЙ ЭФИР

Денсаулық. Кадр. Дəрі
Балаларды қорғау күніне қарсы облыстық балалар клини-

калық ауруханасы ашылады. Қазір 45-орамдағы ауруханадан 
көшу жұмыстары жүріп жатыр. Бұл туралы Instagram əлеумет-
тік желісінде тікелей эфир өткізген облыстық денсаулық сақтау 
басқармасы басшысы Бибігүл Төлегенова айтты. Ал, қазіргі ғи-
марат қайта жөнделіп, дəрігерлерге пəтер ретінде берілмек. 

Жансая ОМАРБЕК,
«Ortalyq Qazaqstan»

бірінші рет баратындар үшін. 
Мəселен, қазір Бұқар жырау ау-
данында істейтін маман басқа 
ауданға, ауылға ауысып, қатыса 
алмайды. Биыл «Ауылдық денса-
улық сақтау саласын модерниза-
циялау» Ұлттық жобасы аясында 
аймақтың 42 ауылында емдеу ме-
кемелері ашылады. Бұлар – дəрі-
герлік  амбулаториялар, фельд-
шерлік-акушерлік пункт пен 
медициналық пункттер. Соған 

мамандарды шақырамыз. Оған Қа-
рағандының ғана емес, республика 
бойынша басқа оқу орындарының 
түлектері қатыса алады. Жобаға 
қатысу конкурсын біз жүргіземіз. 
Жеке бас құжаты, диплом мен ең-

бек кітапшасы қажет, – деді Бибі-
гүл Райханқызы.  

Ұлттық жоба аясында Балқаш 
пен Теміртау қалалық ауруханала-
ры да модернизациялауға жатады. 
Олардың базасында көпбейінді 
орталық аудандық ауруханалар 
ашылып, жақын маңындағы аудан 
тұрғындарына қызмет көрсететін 
болады. 

– Балқашта бұрын балалардың 
туберкулезге қарсы санаторийі 

болған ғимарат бар. Биыл ол күр-
делі жөндеу жұмыстар жоспарына 
енгізіледі. Жөндеуден кейін қа-
лалық аурухананың бір корпусы 
ретінде бірыңғай балаларға ар-
налған бөлім болып ашылады. Ана 
мен бала орталығы деуге де бола-
ды, – деді Бибігүл Райханқызы. 

Кадр мəселесі аясында оларды 
баспанамен қамту жұмыстары да 

бар. Қазіргі 45-орамдағы балалар 
клиникалық аурухананың ғимара-
ты дəрігерлерге арналған пəтерге 
айналатынын айттық. Онда бар-
лығы 94 пəтер болмақ. 

– Одан бөлек, біз Отбасы 
банкімен бірлесіп, медицина қыз-
меткерлеріне арналған жеңілдетіл-
ген несие беру мəселесін қолға 
алдық. Бастапқы жарнаны басқар-
ма беретін болады, – деп атап өтті 
басшы. 

Қолға алынған шаралар ай-
мақтың жас мамандары үшін 
қолайлы əрі тартымды болуын 
қамтамасыз етуі тиіс. Десе де, ма-
мандардың кəсіби білімімен қатар, 
адами қарым-қатынас жасай білуі 
де маңызды. Басқарма мұндай 
мəселеден хабардар. Сондықтан да 
енді аттестация, оқыту курстары 
жиілейді. Мəселен, қазірдің өзінде 
Х.Мақажанов атындағы көпбейін-
ді аурухана, облыстық клиникалық 
аурухана базасында медбикелер 
мектебі қолға алынады. 

Бибігүл Райханқызының ай-
туынша, фельдшер, акушерлер, 
кіші медициналық персонал, об-
лыстық жоғары мейіргерлік кол-
леджінің түлектеріне оқыту 
жүргізіледі. «Олар өз кезегінде 
науқастың туыстарын əрі қарай 
күтім жасау үшін үйретуі керек», – 
деп атап өтті ол. 

Оқыту симуляциялық манекен-
дер арқылы да жүргізілетін бола-
ды. 

– Медициналық қызметкерлер 
күні қарсаңында жедел жəрдем 
подстанциясы базасында оқыту 
басталмақ. Оған облыстық бюд-
жеттен симуляциялық манекен-
дер алынды. Жақында тағы бір 
түрі келуі тиіс. Оны əуелі меди-
циналық қызметкерлер,  фельд-
шерлер, жедел жəрдемде істейтін 
жүргізушілер оқиды. Денсаулық 
сақтау министрлігінің бұйрығы-
на сəйкес, жедел жəрдем жүр-
гізушілері парамедик болуы тиіс, 
– деді Б.Төлегенова. 

Тегін дəрі-дəрмек алу жиі қо-
йылатын сұрақтардың бірі. Əлеу-
меттік желіде «ана дəрі жоқ», 
«мына дəріге қол жеткізе алмай 
жүрмін» деп, сұрағандар болды. 
Олардың барлығының байланыс 
номерін алып, мəселені жеке қа-

райтын болды басқарма басшысы.
Бұрыннан диспансерлік есеп-

те тұрған науқастардың тегін 
дəрі-дəрмек алуға берген өтініші 
бірден келеді. Ал, жаңадан 
анықталған науқастар 2-3 айдың 
мұғдарында күтуі керек болады. 

– Себебі, қажетті препарат-
ты сатып алу шарасына осынша 
уақыт кетеді. 3-4 ай қажет болады. 
Егер сол емханада басқа біреулер-
ден қалғаны болса, беріледі, – деді 
ол.

Дəрігерге шұғыл көрінуі керек 
адам учаскелік дəрігерді күтпей, 
шұғыл қарала алады. Сол сияқты, 
диспансерлік есепте тұратын адам 
бір маманға бару үшін жолдаманы 
учаскелік дəрігерге бармай-ақ ала 
алады.  

– Бұл норма былтыр енгізілген. 
Оны емханалар да біледі. Бұл жай-
ында алдында да айттым, – деді 
Бибігүл Райханқызы.

Сонымен қатар, ол емхана ди-
ректорларының ротациясы мəсе-
лесі қаралып жатқанын жеткізді. 

– Білім саласында енгізілген-
дей, денсаулық сақтау саласында 
да қолданылуы мүмкін.  Қазір  қа-
ралып жатыр, – деді ол. 

Медициналық-əлеуметтік са-
раптама тағайындау, бас тартуға 
қатысты да біршама сұрақ қойыл-
ды. Бұған спикер тиісті басқарма-
мен бірлесіп жұмыстар жүргізіліп 
жатқанын, құжат рəсімдеуде 
олқылық жіберген дəрігерлер оқу-
дан өтетінін айтты. 

– Екі мекеме арасындағы жұ-
мыс жақын күндері нəтижесін 
береді деп ойлаймын. Жалпы, бо-
лашақта мүгедектікті рəсімдеу, 
дəлелдеу шараларының барлығы 
электрондық форматқа ауысады. 
Ол үшін бармайтын боласыздар, – 
деді Б.Төлегенова. 

құралдары ісін бастағысы келгенге 
көп көмек береді. 

Қарағанды облысында былтыр  
мыңнан астам əйел өз ісін бастау-
ға, я бизнесін кеңейтуге мүмкіндік 
алыпты. Бұл ретте оларға  кəсіпкер-
лер палатасы əйелдер кəсіпкерлігін 
дамыту орталығының көмегін атап 
өткен жөн. Қажетті кеңес сұраған 

800 қыз-келіншекке көмек беріліп, 
бірқатары арнайы оқу оқыды дейді 
мамандар. 

Сондай-ақ, «Даму» кəсіпкерлікті 

дамыту қоры» АҚ Басқарма төрай-
ымы Гаухар Бөрібаева қордың та-
рапынан қолдау тапқан барлық жо-
балардың 51%-дан астамы əйелдер 
кəсіпкерлігі екенін де жария лаған еді.  
Мұндай жобалардың жалпы сомасы 
1,26 триллион теңгені құраған. Бұл 
даму институты қолдаған барлық биз-
нес-идеялардың тең жартысы екен.

Бұл орайда əйелдер əр салада 
кəсіп ашқан. Мысалы, білім беруде 
– 68 пайыз, баспанаға орналасу жəне 
тамақтану қызметтерінде – 58 пай-
ыз, жылжымайтын мүлік операция-
ларына қатысты салада – 60 пайыз 
кəсіп қылып отыр. 

«Даму» қорының дерегінше, 
əрбір клиенттің орташа жылдық та-
бысы 67 млн. теңге шамасында екен. 
Олар үш миллион теңге салық төлеп, 
он адамды жұмыспен қамтып келеді. 
Олардың жас шамасы қырықта.
Мəліметтерге жүгінсек, Қазақстан-
дағы əйелдер ерлермен салыстыр-
ғанда несиелік төлемдерге жау-
апкершілікпен қарайды екен. Бұл 
ретте уақыты 90 күннен асып кеткен 
төлемдердің дені ерлердің мойнын-
да екенін ресми статистика растап-
ты. Демек, əйелдердің бизнесте 
жолы жеңіл секілді. Ал ол – даму 
баспалдағы. 

Жарақат себебі – 
бейқамдық

Жансая ОМАРБЕК,
«Ortalyq Qazaqstan»

Облыстық травматология қызметі ахуалдық орталығының 
меңгерушісі Ерік Шонбаевтың айтуынша, соңғы уақыттары 
жарақат алушылар қатары көбеюде. Күн жылынысымен үлкені 
де, кішісі де далаға шығып белсенді бола бастайтыны түсінікті. 
Алайда, қауіпсіздік шараларын сақтауды ұмытады. 

Мəселен, өткен айда медици-
налық көмекке жүгінгендер қата-
ры 500-ге жуықтады.  Маманның 
айтуынша, бұл көп. 

– Былтыр осындай уақытта 
350-360 жағдай тіркелген. Оның 
үстіне Ұлытау облысы да біздің 
облыс құрамында еді. Қазір об-
лыс бойынша тұрғындар саны 
кемігенімен, жарақаттар қатары 
азаймай тұр. Бұл адамдардың 
бейқамдығынан, – дейді арнайы 
брифинг өткізген Ерік Шонбаев. 

Жарақат негізінен көше жəне 
тұрмыстық болып бөлінеді. Жəне 
осының көшеде алатын түрі ба-
сым түсіп тұр. Велосипед, са-
мокат, скутерден, мотоциклден 

құлау жағдайлары көп. 
– Техникалық заттармен жұ-

мыс кезінде қауіпсіздік шарала-
рын сақтамау салдарынан аяқ-қо-
лын кескендер, тіпті, ампутация 

жасалғандары да бар. Облыс ста-
ционарларында металға арналған 
болгаркамен ағаш кесіп, соның 
салдарынан түрлі жарақат алған 7 
адам жатыр. Көп жағдайда кесіл-
ген аяқ-қолды қайта қалпына кел-
тіру мүмкін. Дегенмен, барлығы 
жарақаттың деңгейіне байланы-
сты, – дейді ол. 

Стационарға жатқызылатын 
науқастар көбейгенін де атап өтті 
дəрігер. Облыс бойынша тəулі-
гіне 35-36 адам жарақат, сынық 

себебімен ауруханаға түседі екен. 
Олардың кейбірінің жағдайы  
операция жасауды қажет етеді. 

– Ішімдік ішкен адамдардың 
түрлі жарақат алуы жиі кезде-

седі. Тіпті, мас күйінде реанима-
цияға түскен кəмелеттік жасқа 
толмағандар бар. Былтыр ондай 
2 жағдай болса, биылғы осы ке-
зеңде 7 жағдай тіркелді. Бұл бізді 
дабыл қағуға мəжбүрлейді, – деді 
Ерік Шонбаев.  

– Бұдан бөлек, жол-көлік 
оқиғаларының саны да артуда. 
Облыс бойынша аптасына жол-
көлік оқиғасынан зардап шеккен  
50-80 адам тіркеледі. Бұл бір-екі 
адамдық немесе көп адам зар-
дап шеккен оқиға болуы мүмкін. 
Адамдар əдетте жол қозғалысы 
ережесін сақтамайды. Жүру жыл-
дамдығын арттырады, қауіпсіздік 
белбеуін тақпайды. Алдыңғы 
орында болсын, артқы орында 
болсын қауіпсіздік белбеуін тағу 
қажет. Соқтығысу кезінде артқы 
жақта отырған жолаушылар ал-
дыға кетеді. Бұл ол адамның да, 
алдында отырған адамның да 
жағдайын ауырлатып жіберуі 
мүмкін фактор. Сонымен бірге, 
жаяу жүргіншілер мəселесі де 
өткір тұр. Жүргіншілерге арнал-
маған жолдармен жүріп, жарақат 
алғандар, қайтыс болғандар тура-
лы фактілер де бар, – деді ол.

Мəлім болғандай, балалар 
жарақаты көбеймесе, азаймаған. 
Бұрын барлық жарақат түрлері 
ішінде балалар жарақаты 24-26% 
пайыз болса, қазір бұл – 31%. 

Жарақат механизмі жағынан кө-
шедегі жарақат түрлері жиі ұшы-
расады екен. Оның ішінде, тере-
зеден құлаған балаларды ерекше 
айту керек. 

– Дəрігерлер əр адамның жа-
нында бола алмайды, оқыс оқиға-
дан қорғай алмайды.  Біз тек 
салдарымен ғана күресе аламыз. 
Біздікі тек болған фактіні қабыл-
дау, барынша медициналық көмек 
көрсету жəне осылай ақпараттан-
дыру. Жол үстінде жаяу жүргінші 
де, көлік иесі де, самокат пен ску-
тер тебуші де тəртіпті сақтауы ке-
рек. Оларға ереже бір. Ата-аналар 
балаларын көзден таса қылмай, 
үйде қауіпті заттардың алыс, бала 
қолы жетпейтін жерде тұрғанына 
көз жеткізуі керек, – дейді Ерік 
Шонбаев 

Көпбалалы отбасыларға 
олар дың табысын есепке алмай 
берілетін бұл мемлекеттік жəрде-
мақы 2020 жылдан беріліп келеді. 
Оны төрт  жəне одан да көп кəме-
летке толмаған немесе 23 жасқа 
дейінгі күндізгі бөлімде оқитын 
студент балалары бар отбасылар-
дың барлығы ала алады. Биылдан 
оның мөлшері 8,5%-ға артқанын 
айта кету керек. Төрт  баласы бар 
отбасыларға – 55 304 теңге, бесеуге 
– 69 138 теңге, алты балаға  – 82 973 
теңге, жеті бала болса, 96 807 тең-
ге беріледі. Ал, сегіз жəне одан да 
көп баласы бар отбасылардағы əр 
балаға 4 АЕК немесе 13 800 теңге 
төленеді. 

Өз тілшімізден 

● ӘЛЕУМЕТ

Жəрдемақы 
артты

Жыл басынан көпбалалы 
отбасыларға 135,4 млрд. тең-
ге мөлшерінде мемлекеттік 
жəрдемақы берілген. Оны 
540,7 мың отбасы алды. Бұл 
туралы Еңбек жəне халықты 
əлеуметтік қорғау министр-
лігі мəлімдеді.

Сол уақыттан бастап, жергілікті теле-
арнаның білікті мамандары дайындаған  
телеөнімдер  көрермендерге жол тартып 
келеді. 1950 жылдардың аяғындағы теле-
арнаның рөлі жайлы «Социалистическая 
Караганда» газетінің 1958 жылғы 16 қыр-
күйектегі санында мынадай айғақ келтіреді: 
«1958 жылғы мәлімет бойынша Қарағанды 
қаласында 5 мың телевизор сатылыпты. 
Егер де жыл аяғына дейін 100-120 шақы-
рымды қамтитын Қарағанды телевизиялық  
станциясы іске қосылатын болса, онда 20 
мың телевизор саудаға түседі. Бұл дегеніңіз, 
Қарағанды телеаудиториясының саны 70 
мың телекөрерменге өседі деген сөз».

 Ия, бұл – осыдан 65 жыл бұрыңғы 
көрсеткіш.  Қазір   ақпараттық техноло-
гиялардың өршелене дамыған заманы. 
Десек те, жергілікті телеарнаның, әсіре-
се, спутниктік жүйе арқылы Сарыарқа ай-
мағының түпкір-түпкіріне хабар таратуға 
мүмкіндігі зор «SARYARQA» телеарнасы-
ның телеөнімдеріне деген сұраныс деңгейі 
– жоғары.  Жасыратыны жоқ,  бүгінгі күні 
халықтың көзі мен құлағына, үніне айна-
лып, жұртшылықты  мазмұнды әрі тар-
тымды жергілікті телеөнімдермен қамта-

● ТАРИХ ТОЛҚЫНЫНДА

Таспадағы тағылым
Ақпаратқа құштарлық пен ынтызарлық ықылым заманнан адам санасында ұялаған қасиет. Француз философы 

Поль Вирильо: «Ақпарат – масса мен энергиядан кейінгі үшінші зат» деп текке айтпаса керек-ті. Ал, американ заңгері  
Ральф Нейдер:  «Ақпарат – демократияның негізгі валютасы»  деп ағынан жарылған.  Сондықтан да болар, өткен ға-
сырда «қарулы адам – қауіпті саналса», қазір «ақпаратпен қаруланған адам – өте қауіптілер» қатарында. Бұдан  кей-
ін-ақ ақпараттың салмағын безбендей беріңіз. Осындай жауапты міндетті 65 жылдан бері арқалап келе жатқан облыстық 
«SARYARQA» телеарнасының алғашқы телехабары 1958 жылдың 31 тамызында тұңғыш рет эфирге шыққан болатын.

масыз етіп отырған облыстық телеарнасыз 
елестету мүмкін емес, сірә. Сондықтан, 
облыстық телеарнаның 65 жылдығы – тек 
тележурналис тердің ғана емес, бүкіл көре-
рменнің, барша халықтың мерекесі.       

Жылдар жапсарына көз салсақ, алты 
онжылдықтан астам уақыт бойы қоғамдағы 
түрлі оқиғалардың куәсі болып, Сарыарқа 
өңірінің тележылнамасын қалыптастырған 
Қарағанды телеарнасының  шежіресі аса 
бай әрі тағылымды тарихқа толы. Телеар-
на ұжымы әр тәуліктің жаңалығын жұрт-
шылыққа жедел әрі шынайы жеткізуімен 
қатар, өткен күннің де өшпес оқиғаларын 
тарихқа таңбалауды ұмытқан емес. Бұған 
телеарнаның алтын қорында сақталған  ал-
пыс бес жылдық бейнематериалдар жиын-
тығы дәлел. Ең басты талап – баға жетпес 
телешежірені замана талабына сай сақтап, 
сұрыптап кейінгі ұрпаққа қалдыру. Сөз жоқ,  
мұндай мол мұра тележурналистердің  күн-
делікті ілкімді ізденісінен жинақталаты-
ны белгілі. Яғни,  телеарнадағы «түсіру», 
«көшіру» «монтаждау» процесін қамтитын  
үздіксіз әрі ұдайы жұмыс ырғағының ңәти-
жесі. Көп қырлы шығармашылық еңбекте 
оймақтай ойдың өрісі бірнеше адамның 

өресіне тікелей қатысты. Сайып келген-
де, телеөнімнің тірегі ұжымдық еңбектің 
жауапкершілігі. Ал, Қарағанды облыстық 
телеарнасында өз ісіне адал, бесаспап ма-
мандар жеткілікті. Оның  себебі де жоқ 
емес. «SARYARQA» телеарнасы –  ай-
мақтың тележурналистика әлемінде өзгеше 
қолтаңбасы бар, отандық телеиндустрия 
саласында өзіндік орнын қалыптастырған 
үлкен шеберлік мектебі. Міне, осындай 
машақаты мен марқабаты қатар жүретін 
теледидардың тереңіне бойлай түскен сай-
ын, өзге дүниені ойлауға мүмкіндік болмай 
да қалады. Осылайша, «түсірілім» сүрлеуі, 
«монтаждың» мақамымен кассеталарды 
айналдырып жүргенде, талай уақыттың 
айналып өткенін байқамай да қаласың. Бұл 
сірә осы салаға ғұмырын арнаған барлық 
жандардың тағдырына таңылған «сырқат» 
секілді. Өйткені, теле эфир түпсіз тұңғиық 
айдын – телеөнімдерді жұтады да жатады. 
Уақыт үстемдігі әрбір әрекет, әрбір қадам 
минут-секундтармен өлшенетін жерде 
үнемі сергек, үнемі жинақы болуың шарт. 
Қазір ойлап отырсам, сол тынымсыз ай-
налып жатқан таспадағы өмір тағылымға 
толы екен...

Әрине,  қоғам дамуының заңдылықта-
рына сәйкес, телевизия әлемі де өз ереже-
лерін өмірге енгізетіні белгілі. Мәселен, 
2000 жылдардың басында аймақтық, жер-
гілікті телеарналар ресейлік телеарналар-
дың телеөнімдерін малданып күн көретін. 
Қазір талап пен талғам өзгеше. Нарық заңы 
мен халық қалауы әр телеарнаның өзін-
дік өнімдерін таңдайды әрі қалайды. Осы 
тұрғыдан алғанда аймақтың басты телеар-
насы телеэфир саясатын уақыт ырғағына 
сай жоспарлауды  күн тәртібінен түсірген 
емес. Жыл сайынғы жаңа маусымда тың 
тележобалармен эфирге шығу ертеден қа-
лыптасқан дәстүр. Бұл тұрғыда ақпарат-
ты-ағартушылық, сараптамалық телетуын-
дыларға күш салудың маңызы зор.

Теледидар – қоғам мен замана дидары, 

бүгін жаңарған елдің айнасы. Тәуелсіздік 
бұқаралық ақпарат құралдарына сөз бо-
стандығымен қатар БАҚ-тың бақталас-
тығын да өмірге әкелді. Міне, осындай 
әрі еркін, әрі жауапты ақпарат кеңістігін-
дегі «SARYARQA» телеарнасының орны 
әр кезде маңызды әрі айшықты. Өйткені, 
дәстүр сабақтастығы, шеберлік мектебі си-
яқты құндылықтармен қатар отаншылдық 
ойсана, мемлекеттік мүдде талаптары – 65 
жылдық тарихы бар «SARYARQA» телеар-
насының түпкілікті темірқазығы.

Әшімхан ЖӘМПЕЙІСОВ,
«SARYARQA» телеарнасының 

редакторы,
Қазақстан Республикасы 

Журналистер одағы сыйлығының 
лауреаты

– Құрметті Берік Смағам бет-
ұлы, есік қаққалы тұрған өңірдің 
бас телеарнасының мерейтойы 
құтты болсын! Алдымен арна-
ның кешегісі мен бүгініне шолу 
жасап өтсек...

– XX ғасырдың кереметі атанған 
телеарна өз жұмысын бастаған соң 
тұрақты түрде хабар тарату 11 қа-
зан күні Қарағандыда өткен Азия 
және Африка елдері жазушылары-
ның съезі туралы бағдарламадан 
басталды. Алғашқы жарты жылда 
бағдарламалар аптасына үш күн 
бойы көрсетіліп тұрды. Телевиде-
ниенің төл туындыларын негізінен 
қоғамдық-саяси, әдеби-драмалық 
және балалар мен жасөспірімдерге 
арналған хабар тарату редакциясы 
дайындады. Кейінірек бұлардың 
қатарын музыкалық бағдарламалар 
бөлімі толықтырды. 

Телестудия әр жылдары өнді-
рісті өлкенің еңбек адамдары жай-
лы хабарлар топтамасын дайындай 
жүріп, 60-тан астам жеке телевизия-
лық фильм түсіріпті. Бұл фильмдер 
республикалық және одақтық те-
леарналардан көрсетіліп, конкурс 
жеңімпаздары атанды. 

50-ші жылдары телевизиялық 
қондырғылармен жабдықталған 
ра диотелеорталық тек 1970 жыл-
дары ғана жаңа, заманауи техника-
мен толықтай қайта жаңартылды. 
Жылжымалы телевизиялық станция 
жарақталып, монтаждалды. Бейне-
магнитофондар, бірнеше телекаме-

Бар игілік Сіз үшін, ардақты көрермен! 
Берік ДҮЙСЕТАЕВ: 

Қарағанды облыстық «SARYARQA» телеарнасына биыл 65 
жыл толып отыр. 1958 жылдың 8 наурызында алғаш рет эфир-
ге шығып көрді. Одан кейін 31 тамызында кеншілер күніне ар-
налған алғашқы тікелей эфирге шыққан еді. Ал, тұрақты хабар 
тарату қазан айында басталды. Осыдан тура 65 жыл бұрын әр 
қарағандылықтың пәтерінде теледидар экраны шырадай жан-
ды. Шағын қара жәшікте «Эфирде Қарағанды арнасы» деген 
диктордың сиқырлы дауысы көпшіліктің әлі есінде. Ал, сол 
экранның ар жағында сандаған журналистердің, режиссер-
лердің, техниктердің, таспагерлердің көзге көрінбес ерен еңбегі 
қатталды. Өңірдің өрнекті тарихын түзген ғаламат есімдерді бір 
ескеріп, телеарнаның бүгіні мен ертеңіне көз жүгірту үшін арна 
басшысы Берік Дүйсетаевпен сұхбаттасқанды құп көрдік, қадір-
лі оқырман. 

ралар және  т.б. құрал-жабдықтар-
мен қамтылды. Осының арқасында 
Теміртау, Шахтинск, Абай, Саран 
қалаларынан және басқа да шалғай 
елді мекендерден тікелей репор-
таждар жасау мүмкіндігіне ие бол-
ды. 

Байырғы телестудияның қазір 
қомақты мұрағат қоры бар. Аймағы-
мыздағы айтулы оқиғалар мен өн-
діріс орындарының жылнамалары, 
металлургияның толағай табыстары 
мен қол жеткен жетістіктері, жаңа-
дан ашылған білім және мәдениет 
ошақтары, спорт пен денсаулық, 
өнеркәсіп пен ауыл шаруашылығы 
және ғарыш саласына қатысты ха-
барлар алтын қорымызда сақтаулы. 

60 жылдан астам тарихы бар те-
леарнада «алғашқы» деп басталатын 
сөз тіркесі жиі қолданылып келеді. 
Әсіресе, ол ең қиын, әрі ең қызықты 
алғашқы он жылдық кезеңде жиірек 
айтылды. Біз Алматы және Өске-
мен қалаларымен қатар Қазақстан-
дағы алғашқы телестудия лардың 
бірі екендігімізді мақтан тұтамыз. 
Облыстық радиохабарларын тара-
ту және телевидение комитетінің 
ең алғашқы төрағасы Құрманжан 
Қасымжанов, ал оның орынбасары, 
студияның ең алғашқы директоры 
Қали Аманбаев болды. 1962 жылы 
Қали Аманбаев Қарағанды облы-
стық телерадиокомитетінің тізгінін 
ұстап, арасында үзіліспен 9 жыл 
басқарды. Осы дара тұлға – Қали 
Аманбаевтың арқасында Қараған-

ды телевидениесі Кеңес үкіметі 
тұсында одақ көлемінде алғы шеп-
терде болып, болашағына берік не-
гіз қаланды. Қали ағамыз шешімі 
күрмеулі түйткілді проблемалар-
дың дер кезінде оң шешім табуына 
бар күш-жігерін жұмсаған жан. Ол 
кісіні бүгінгі ардагерлер жиі мақта-
нышпен еске алады.

Бүгінге келсек, жоғарыда атап 
өткенімдей, биіктен көрінген теле-
арнамыздың атақ-даңқын төмен-
детпеуге, одан әрі биіктетуге ұжым 
болып ұйысып, ынтымақтаса еңбек 
етіп келеміз. 

Біздің басты мақсатымыз – 
көрер меннің көңілінен шығу, ха-
лық пен билік арасында әділ түр-
дегі өткел болу, мәселенің әділетті 
шешілуі. Халық сайлаған Қазақстан 
Республикасы Президентінің «Жаңа 
Қа зақстанды» орнату бағдарлама-
ларына барынша қолдау көрсету. 
Дәл осы мақсатта телеарна ұжы-
мы үнемі тұрақты ізденісте жүріп, 
облыс өмірінің бар қырын ашатын 
бағдарламаларды әзірлеп, эфирге 
дайындауда. Сондай-ақ, ұлтара-

лық келісім, патриотизм, толерант-
тылық, этникалық және діниаралық 
төзімділік идеяларын насихаттау, 
салауатты өмір салтын қалыпта-
стыру, отбасылық құндылықтарды 
дәріптеу сияқты танымдық шара-
ларды естен шығармайды. 

Әрбір үш сағат сайын тікелей 
эфирде шығатын мемлекеттік және 
орыс тіліндегі жаңалықтар, тіке-
лей эфирлер, ток-шоулар, тарихи-
ағартушылық, танымдық және ой-
ын-сауық телебағдарламалары да 
көрермен назарында. Мұның бәрі 
«Аймақ айнасы», «Большой ре-
гион», «ARQA live», «Ойталқы», 
«Главная студия», «ДАТ», «Тарих 
пен тағдыр», «Истории и судьбы», 
«Арена» секілді бағдарламалар ар-
қылы жүзеге асырылып келеді. 

Телеарнаның хабар тарату сет-
касында 30-дан астам бағдарлама 
бар. Тәулігіне – 14 сағат, аптасына 
7 күн хабар таратамыз. Өңірімізде 
болып жатқан оқиғалар мен бағалы 
бастамалар туралы жедел, объек-
тивті және дұрыс ақпарат әрбір үш 
сағат сайын эфирден беріледі. Бұл 
«ARQA news» ақпараттық бағдар-
ламасының еншісіне тиесілі. Өңірде 
тек біздің жаңалықтар шығарылы-
мы тікелей эфирде таратылады. Бұл 
сандық технологиялар, оның ішінде 
«Cineqy» жүйесін енгізу арқасында 

мүмкін болды. Ал, көрермендермен 
тұрақты кері байланысқа ие болу 
үшін ақпараттық редакция жанында 
«Жедел желі» жұмыс жасайды. Бү-
гінде өңір екі облысқа бөлінгенімен 
ақпарат тарату аясы кемімеді. Жыл 
сайын арна шығармашылық тұрғы-
да бір фильм тартулап отыратын 
дәстүрі бар.

Телеарнада жұмыс істейтін 33 
қызметкеріміз облыс әкімінің «Ал-
тын сұңқар» сыйлығымен, тағы да 
ондаған редакторымыз «Құрмет» 
грамоталары және Алғыс хаттарға 
ие. Жыл сайын шығармашылық 
топтарымыз министрліктер өткіз-
ген конкурстардың жеңімпазы ата-
нып жүр. Біздің телеарна «Тарихы 
терең,  дәстүрі бай» деген ұранмен 
жұмыс жасауда. Басты мақсатымыз 
– көрер меннің көңілінен шығып, 
жаңа жетістіктерге жету.

– Берік мырза, тарқатып өт-
сек,  «SARYARQA» арнасы қан-
дай техникалық мүмкіндіктерге 
ие?

– Техникалық және шығар-
машылық мүмкіндіктеріміз жет-
кілікті деп марқайсақ болар. «SA-
RY ARQA» арнасы өңірде бірнеше 
позиция бойынша көш бастап тұр. 
Біздің телеарна облыстың ең ірі 
«Otau TV», «ID TV», «Alma TV», 
«Ювис» секілді басқа да облысқа, 
қалалар мен аудандарға тарайтын 
барлық кабельдік операторлардың 
арналарында тарайды.  DVB-T2 
стан дартындағы халықты цифрлық 
эфирлік телехабар тарату желісімен 
(спутникті пайдаланбай) қамту 
100%-ды құрайды. Тікелей эфирде 
шығатын ақпараттық жаңалықтар-
дың күнделікті шығуын кәсіби түр-
де қамтамасыз етеді. Ең ірі және бай 
бейнеархивке ие. Қазіргі заманғы 
техникалық жарақтандырылуы бар: 
5-камералы «Sony» студиялық ке-
шені, жаңалықтарда 3-камералы 
«BlackMagic» студиялық кешені, 
10 дана «Sony» телевизиялық жур-
налистік камералары, 3 кәсіби 
квадрокоптер, GSM мобильді бай-
ланысы арқылы кез келген нүкте-
ден ақпарат, бейнефайлдар алмасу 
жүйесі, көпкамералы жылжымалы 
телевизиялық кешен. Жоғары сапа-
да медиа-контентті жедел жасауға 
мүмкіндігі бар «Сinegy» лентасыз 
өндірістің автоматтандырылған 

жүйесі интеграцияланған өңірдегі 
жалғыз арна. 

–  Осы маусымда  «SARY AR-
QA» көрермендері қандай бағдар-
ламаларды тамашаламақ?

– Біз әдетте бір жобаны баста мас 
бұрын оны үлкен талқыға са лып, 
мамандардың, көрерменде ріміздің 
және ардагерлер қауымының ұсы-
ныс-пікірлерін тыңдаймыз, сұра-
нысын ескереміз. Себебі, әр 
бағ дарламамыз тек патша көңіл кө-
рер менімізге арналады. Бар игі лік 
Сіз үшін, ардақты көрермен! Со-
нымен, мәртебесі биік бар тараппен 
кеңесе келе, бұл маусымда «Сәлем, 
Қарағанды!» деген тікелей эфир-
дегі бағдарламаның беташарынан 
бастамақ ниетіміз бар. Мұнда өңір 
өмірінің тыныс-тіршілікке толы 
күні қалай басталатынын жан-жақ-
ты әспеттеп, көрнекі бір эфир аясы-
на сыйғызу мұраты тұрғандай. Әзір 
айтарымыз осы, өзге де тосынсый-
ларымыз бар. Алайда, оны келер 
күндердің еншісіне қалдырсақ па 
дейміз. 

– Сіздің арна басшысы ла-
уазымын атқарып келе жатқа-
ныңызға қателеспесек 18 жылға 
жуықтаған секілді. Басшы ретін-
де көрермен қауымына айтар 
лебізіңіз бар шығар? 

– Осы арада сөзіңізге аз-маз тү-
зету енгізіп қоялық. Арна директо-
ры біреу үшін лауазым шығар. Дәл 
мен үшін бұл – алдымен қастерлі 
мамандық. Себебі, директор теле-
визия жүгі мен жауапкершілігін то-
лықтай арқалап жүрген кәнігі тұлға. 
Әлгі «Нардың арқалағаны алтын, 
жегені жантақ» деген мақал осын-
дайда айтылса керек. Ең үлкен жа-
уапкершілік – көрерменнің сенімін 
ақтау. Осы бағытта біз эфирдегі әр 
секунд үшін жауап беруге міндет-
тіміз. Телеарнаның қалыптасуына 
үлес қосқан азаматтар жетерлік. 
Сол жандардың қажырлы еңбегі 
мен төзімділіктері, маңдай терінің 
арқасында телеарнамыз жыл сайын 
дамып келеді. Сондықтан телеарна 
ардагерлерінің бізге мұра етіп қал-
дырған осы аманатына адал болуы-
мыз керек. Бұл – шығармашылық 
ұжымның басты міндеттерінің бірі. 

Қымбатты, көрермен! Біз Сіз-
бен біргеміз. Өңірдің өмірі қандай 
болса, арна эфирі де сондай болмақ. 
Еліміз аман болса, эфиріміз де көр-
кем болады деген сенім бар. 

 – Тұшымды әңгімеңізге рах-
мет!

Сұхбаттасқан
Ерқанат КЕҢЕСБЕКҰЛЫ,

«Ortalyq Qazaqstan»

Суреттерді түсірген 
Александр МАРЧЕНКО

«Басқарушылық және қар   жы                      л  ық 
талдама» қос дипломды бағдарлама 
стратегиялық көзқарас, жүйелі ой-
лау, харизматикалық көшбасшылық, 
уақытылы шешім қабылдау және 
адамдарды сауатты басқару секіл-

● ОҚУ ОРДАЛАРЫНДА

Қос диплом 
береді 

рушылық және қаржылық талдама» 
қос дипломды білім беру бағдарла-
масы жоғары оқу орнынан кейін-
гі кадрларды даярлауға арналған. 
Яғни, әртүрлі салалардағы басқа-
рушылық білімді қалыптастыруға 
бағытталған, тереңдетілген кәсіби 
дайындық. 

Білім беру бағдарламасының 

Е.Бөкетов атындағы Қарағанды университетінде М.Ломоносов  
атындағы Мәскеу мемлекеттік университетінің жоғары басқару 
және инновациялар мектебімен бірлесіп МВА (Executive) «Басқа-
рушылық және қаржылық талдама» қос дипломды білім беру 
бойынша инновациялық білім беру бағдарламасы ашылды.

Гүлнұр СЕРІКЖАНҚЫЗЫ,
«Ortalyq Qazaqstan»

ді дағдыларға негізделген. Басқару 
жүйесінің сапасы осы дағдыларды 
жүзеге асыруға байланысты. Білім 
беру бағдарламасы басқаруда дұрыс 
ойлау мен әрекет ету әдеттерін қа-
лыптастыруды мақсат етеді.

Бұл бағдарлама бизнес иелері 
мен жоғары буын басшыларына ар-
налған. Сондай-ақ, басқару тәжіри-
бесін дамытуға арналған. Әдетте, 
меншік иелері мен топ-менеджерлер 
өздері үшін Executive MВA-ны екі 
жағдайда таңдайды: біріншісі  – биз-
несте жаңа деңгейге көтерілу қажет-
тігін сезінгенде немесе өз бизнесін 
бастағысы келгенде. Екінші жағдай 
– бар бизнесті қайта жүктеу қажет-
тілігін түсінген кезде. Басқарушы 
немесе кәсіпкерде дамуға жеткізетін 
нақты іс-қимыл жоспарының болма-
уы осыған әсер етеді. 

Executive MBA дәрежесі не үшін 
қажет дейтін болсақ, MBA бағдар-
ламаларының тыңдаушылары өз 
бизнесіне және айналасындағы ком-
панияларға абстрактілі және жүйелі 
түрде қарау дағдысын дамытады.

МВА (Executive) «Басқа-

негізгі мақсаты – қаржылық талда-
маны үйрене отырып, жоғары және 
орта буынды басқарудың терең-
детілген дағдылары бар бизнес, эко-
номика, мемлекеттік құрылымдар 
үшін жоғары білікті мамандарды 
даярлауды қамтамасыз ету.

МВА (Executive) «Басқа-
рушылық және қаржылық талдама» 
қос дипломның иегерлері динами-
калық өзгеретін әлеуметтік және 
кәсіби нарықтық жағдайларға тиімді 
бейімделуге тәжірибелік дайындық 
пен қабілетті меңгереді.

Е.Бөкетов атындағы Қарағанды 
университетінің М.Ломоносов атын-
дағы Мәскеу мемлекеттік универси-
тетімен бірлесіп жүзеге асыратын 
МВА (Executive) «Басқарушылық 
және қаржылық талдама» бағдарла-
масы еңбек нарығында сұранысқа 
ие және бәсекеге қабілетті. Страте-
гиялық ойлай алатын, үдерістер мен 
құбылыстарды жүйелі талдай ала-
тын, басқарушылық шешім қабыл-
дап, олардың ең тиімдісін жасауға 
қабілеті жоғары білікті қызметкерді 
дайындауға арналған.

Қарағанды-Сұрыптау станция-
сындағы ЖПб бастығы болып по-
лиция подполковнигі Бағлан Жа-
рылқасынұлы тағайындалды.

Б.Жарылқасынұлы ішкі істер 
органдарында 2006 жылдан бері 
қызмет етеді. Осыған дейін ол 
Көліктегі ПД тылдық қамтама-
сыз ету басқармасы бастығының 
орынбасары қызметін атқарған 
болатын.

«Баршаңызға мәлім, ел Пре-
зиденті Қасым-Жомарт Кемелұлы 
Тоқаев ішкі істер органдары қыз-
меткерлерінің алдына полиция-
ның кәсіби сервиске бағдарланған 
моделін «жазалаушы» органнан 
адамға бағытталған модельге құру 
міндетін қойды. Бүгінгі күні осы 
міндеттерді жүзеге асыру мақ-
сатында нақты жұмыстар атқа-
рылуда. Әсіресе, полиция қыз-
меткерлерінің заңдылықтарды 
сақтай отырып, өз міндеттерін 

● ҚҰҚЫҚ

Желілік полиция
бөлімінде – жаңа басшы

Көліктегі полиция департаменті бастығының орынбасары, 
полиция подполковнигі Оралбек Омаров Қарағанды-Сұрыптау 
станциясындағы желілік полиция бөлімінің жаңа басшысын 
жеке құрамға таныстырды.

адал атқар уы, азаматтардан келіп 
түскен әрбір өтінішке жанашыр-
лықпен қарауы талап етіледі», – 
деді Оралбек Омаров.

Сондай-ақ, ол жеке құрам 
арасында тәртіпті сақтау мен по-
лицейлердің сыбайлас жемқор-
лыққа жол бермеуге тиіс екендігін 
нықтап айтты.

Өз тілшімізден

(Соңы. Басы 1-бетте)

Жаңаарқадан шыққан ағайынды 
Байшолақовтар туралы бұл күнде 
құлақ құрышын қандырар әңгімелер 
мен намыс қамшылар үлгілі оқиға-
лар біршама. Аңыз ға айналған ағай-
ынды жігіттің абыройы әрқашан да 
асқақ болмақ. Бұған болашақ ұр-
паққа бәсіреге мінгізген мүмкіндігі 
кепіл. 

Иә, қаншама жас жеткіншектің 
асқақ арманына жол ашқан Талғат 
Байшолақовтың өзінің армандары-

Байшолақов кешені
бұқаралық спорттың мәселесін шешеді

ның бірі – Олимпиа да алтыны. 
– Біздің үйдің қабырғасында 

әлемнің де, Азияның, республика, 
облыс, аудан медальдарының бар-
лығы бар. Оған марқұм Қанат екеу-
міз күш-жігер, маңдай тер арқылы 
жеттік. Ал, Олимпиада шыңын 
бағындыруға уақыт жетпеді десем 
артық болмас. Сол Олимпиада ал-
тынының ғана орны ойсырап тұр.

Кешендегі «Жас сұңқар» мек-
тебінде тәлім алып жатқан жас 
спортшылардан үмітім зор. Шыны 
керек болашағы бар балуандар же-
терлік. Алайда, тәжірибе жетіспеу-
шілігі баршылық. Осыған орай, 
қаншама елдің үздік жаттықты-
рушыларымен бас қосып, оларды 
біздің жерге келіп тәжірибе алма-
суға шақырудамыз. Келіп те жатыр. 
Біздің қай спорт болсын, әлемдік 
тәжірибеден аларымыз көп. Күрес 
қанша жерден қазаққа жат болмаса 
да, қара күш басым болса да, әдіс 
пен айла соңында дегенін жасайды. 
Қай спортта болсын, әдіс-айла жа-
саған жеңіске жетеді, – дейді Талғат 
Байшолақов. 

Расында, айланың күштен көш 

ілгері тұратыны шындық. Талғат 
Сайранұлының айтуынша, әлемдік 
жаттықтырушы, бапкерлер қанша 
жылғы білген-түйгенін бір-бірімен 
бөліссе, мысалы, қазақстандық 
жаттықтырушылар жапондық, ре-
сейлік, бразилиялық бапкерлермен 
тәжірибе алмасып, селбесе жұмыс 
жасаса, отандық күрестің дамуы 
үдер еді. 

 – Біздің балуандарда қайсар 
мінез, намысқойлық, алға ұмтылу 
бар. Бірақ, әдіс пен айла, еңбекқор-
лық кенжелеу. Спорттағы жетістік 
ол әрқашан маңдай термен келеді. 
Біздің ең алғашқы бапкеріміз Ди-
ханбай Биткөзов жеңістің кепілі 
дайындық екенін үнемі құлағымы-
зға құятын. Ал, дайындық нәти-
желі болсын десеңіз, оны мың бір 
әдіспен ұштастырған жөн. Бұл де-
геніміз – тағы айтамын, әлемдік ба-
луандардың әдісінің ортақ нүктесі. 
Сонда ғана біздің елден Олимпиада 
чемпионы шықпақ. Қазіргі таңда 
қайта түлеп, қатарға қосылған қа-
рашаңырағымыздың астында «Жас 

сұңқардың» ішінен «Жеңіс» деген 
дзюдо клубын аштық. Бұл – кезін-
дегі шәкіртіміз, дзюдодан ҚР чем-
пионы  Алмаз Әрсеновтің баста-
масымен қолға алынған іс. Клубқа 
қазір Қазақстанның түпкір-түп-
кірінен спортқа бейімі бар жақсы 
спортшылардың басын қосып жи-
наудамыз. Осы клубтың тәлімгер-
лерінен Олимпиада чемпионы 
шығып жатса, міне, сонда еңбектің 
жанғаны болады. Тіпті чемпиондар 
шықпаған күнде солардың әлемдік 
аренаға шығуына мүмкіншілік жа-

сағанымыздың өзі – біз үшін мақта-
ныш, –  дейді Талғат Сайранұлы.

Бұл – спорт кешені бойынша бір 
ғана «Жас сұңқардың» жұмысының 
кіріспесі ғана.  «Жас сұңқар» сонау 
Кеңес заманынан бері Жаңаарқада 
қалыптасқан спорт мектебі көрі-
неді. Небір мықты балуандар – осы 
клубтың түлегі. Сол бір атажұрт-
тан шыққан атты жаңғыртып, жас 
ұрпақтың санасына сіңіру де үлкен 

көрегендік емес пе?! 
– Біз барлығымыз бұл орынды 

қарашаңырақ деп атаймыз. Себебі 
Қарағандыдан шыққан балуандар-
дың аяғы осы кешеннің табалды-
рығына тиген-ді. Бүгінде спорт ке-
шенінің жұмысы өте қарқынды. Біз 
екі кезекпен жаттықтырамыз, таңер-
теңгі және түскі. Таңертеңгі кезекте 
– 40 бала, түсте 37 бала жаттығады. 
Таңғы жаттығу 8:30-10:00-ге дейін. 
Түсте 16:00-18:00-ге дейін. 

Балалардың спортқа деген бей-
імділігі, білсем деген ұмтылыс тары 
жақсы. Жас балуандардың ішінде 
Ерасыл Ерікұлы – болашағынан зор 

үміт күттіретін бала. Өзге де 8-12 
жас аралығындағы жақсы балуан-
дар бар. Алайда, Аңсаған Ахмеди-
яр, Жантөре Елен деген жеткіншек-
тер өз алдына бір төбе. Қалааралық, 
облыстық турнирлерде болсын 
алдарына жан салмайды. Оларда 
алға ұмтылыс пен мақсат қалыптаса 
бастады. Бұл да – жаттықтырушы 
үшін өз алдына жеңіс, меніңше, – 
дейді «Жас сұңқар» мектебінің қа-

зақ күресінен  аға жаттықтырушысы 
Айболат Қапез. 

Бұдан бөлек дзюдо спортынан 
да  дайындық қарқынды жүруде. 
Кең әрі салқын жаттығу залындағы 
түрлі-түсті татамидегі қимыл-қозға-

лыстар – соның айғағы. 
 – Қарағанды дзюдо спортынан 

әлемдік деңгейдегі балуандарды 
дүниеге әкелген құтты мекен ғой. 
Сол ағалар жолын жалғаушы бола-
шақ чемпиондар дайындау жолын-
да жұмыстар жүргізіп жатырмыз. 
Тобымда 56 бала дзюдомен айна-
лысады. Олар қос кезеңмен дайын-
далады. 56 баланың ішінде 32 келі 
салмақ сапында Дамир Рақымжан, 
35 келіде Асылхан Қариғұлов де-
ген қос жеткіншектің талабын атап 
өту керек. Екеуі де спортқа жақсы. 
Қимыл-қозғалыс тары ширақ әрі 
нақты, – дейді «Жас сұңқар» спорт 

мектебінің дзюдодан жаттықты-
рушысы Диас Әшімов. 

Асылында жайлы орында жат-
тығу жақсы болары хақ. Ал, жақсы 
жаттығу жоғарыда айтылғандай 
жеңіс кепілі болмақ. Сан қырлы 

спорт кешенінің тағы бір айта кетер-
лігі «Гран-при» көркем гимнастика 
мектебінің жұмысы. 

 – Тобымда 40-қа жуық қыз 
бала жаттығады. Арасында спорт 
шеберлігіне үміткерлер бар. Біздің 
тәлімгерлер облыстық, Қазақстан 
чемпионаттарында бақтарын сынап, 
жүлделі орындардан көрініп жүр. 
Қыздардың арасынан 2015 жылғы 
Айзере Серікованың жетістіктерін 
айтып кеткім келеді. Әзірге жасына 
байланысты күрделі жаттығулар жа-
сап жүрген жоқ. Десек те, өз қата-
рында алда тұр. Жарыстардан үнемі 
бас жүлдемен оралады.  Одан бөлек 
спорт шеберлігіне үміткер қыздар 
топтары бар. Олар қазір Қазақстан 
Республикасының чемпионаты-
на дайындалуда. Мұнда 20 жасқа 
дейін  жаттығуға мүмкіндік бар. 
Сондай-ақ, спорт кешені өте үлкен. 
Спортшылар қалай дайындаламыз 
десе де, өз еріктері. Әрі ауасы да 
кең, таза. Ішінде асханасы да бар. 
Ондағы тағамдардың бағасы қол-
жетімді. Кейде балалар осы жерден  
тамақтанады, – дейді көркем гимна-
стикадан спорт шебері, «Гран-при» 
мектебінің жаттықтырушысы Нази-
ра Қадір.

Әрине, үлкен кешен болған соң 

асхананың болуы заңдылық. Бү-
гінде 50 адамға шақталып істелген 
асхана әлі де өзгеріске ұшырамақ. 
Талғат Байшолақовтың сөзінше, ас-
хана қабырғалары кеңейтіліп, шет 
елдерден спортшылар келіп түсетін 
шағын дәмхана болмақ. Онда қазір 
таңғы астың түрлері, түскі ас және 
сусындар сатылады. Ас мәзірінде 
денсаулыққа зиянды табиғи емес 
өнімдер сатылмайды. Керісінше 
дұрыс тамақтануға арналған күріш, 
қара құмық (гречка), түрлі ботқалар 
(кашалар) сатылады. Сонымен қа-
тар, ас мәзірінде жылқы, сиыр, қой 
еті мен сүт тағамдары қамтылған. 

Спорттық секциялар, дайын-
дық пен тамақтану жағынан айтар-
лықтай мүмкіншілік жасалған ке-
шенде. Талғат Сайранұлы айт қандай 
оны ескеріп, ел намысын құлатпай-
мын деген, алты құрылықта алдына 
қара салмас өрендер өсіп жетілсе, 
әрине нұр үстіне нұр.

Алды әлемдік байрақты бәсе-
келерде олжа салып  жүрген Қа-
нат Байшолақов атындағы спорт 
кешенінің тәлімгерлері қай жерде 
және кімнің атындағы мектепте дай-
ындалатынын естен шығармақ емес. 
Себебі, өткенінен өнеге, тарихынан 
тағылым алу тек қазаққа ғана тән 
қасиет.

Суреттерді түсірген
Жангелді ӘБДІҒАЛЫМ
Александр МАРЧЕНКО

ҚАРАҒАНДЫ

Бақтыбай Бәкі баласы Қаржас руы, 
Ақша атасынан тарайды. Мұса Шор-
манұлы, Үкібай би, Саққұлақ би, Мәшһүр 
Жүсіптің заманында өмір сүрген. Бүгінгі 
Павлодар облысы, Баянауыл ауданына 
қарасты Жарылғап ауылдық (бұрынғы 1 
май ауылы) жерінде дүниеге келіп, сол 
жерде қайтыс болды. Саман кірпіштен 
қаланған зираты Жарылғап ауылынан 9 
шақырым солтүстік бағытта Қанай деген 
жерде. Мұса мырза ел аралаған сапарын-
да, жиын-тойда Бақтыбайды қасынан та-
стамай ертіп жүреді екен. Бақтыбайдың 
өз теңдестері, көзінше айтуға бата алмай, 
сыртынан «осы Бақтыбайдың бетін Мұса 
бір қайтармай қойды, ешкімге ырық бер-
мейтін болды» деп әңгіме қылады екен. 
Мұны естіген Мұса мырза: «Сіздер біл-
мейсіздер, бұл Бақтыбай менің бағыма 
туған адам ғой, мұның істегенін екінің 
бірі істей алмайды», – дейді екен. Себебі, 
Бақтыбай елге қатысты істе намысы қоза-
тын турашыл адам болған. Мұса мырза-
ны дуанбасы қызметінен алатын уақыты 
жетіп, губернатор Баянаула елін басқаруға 
руы керей Көшеннің Тұрлыбегін жібер-
генде, осы Бақтыбайдың оған сес көр-
сетуінен Тұрлыбек Баянаула елін тастап 
қайтқан екен дейді. Омбыға барып, губер-
наторға «Мен дуанбасы бола алмаймын, 
Баянаула елін Мұса Шормановтан басқа 
кісі ие бола алмайды» депті. Осыдан кейін 
Мұса мырза қайыра сайланып, бұрынғы-
ша елін басқарып қалыпты. 

Бақтыбай жасы ұлғая қажылыққа ба-
рыпты, ол кезде түйемен, жаяу-жалпы 
баратын. Араб жазирасында қажыларды 
бәдәуилер тонап алатын көрінеді. Қажы-
ларды ұры-қарыдан қорғау үшін түнде қо-
стың шетін күзетіп жатады. Бәдәуилерді 
ұстап алып «Сендер Сарыарқаның Бақты-
байын білмейді екенсіңдер» деп, оларды 
ұрып-соғады екен. Содан олар да өшігіп 
алса керек, бір түнде ұйықтап кеткенде 
бас салып, аузын басып өлтірмекке сүй-
реп ала жөнеліпті. Қажылар оянып кетіп, 
жабылып жүріп айырып алыпты. Сонда 
Бақтыбай «Неге ояндыңдар, неге айырып 
алдыңдар, мен түзқара Сарыарқаны тағы 
шулататын болдым-ау», – депті. Осы са-
парында өзімен бірге барған Бекболатұлы 
Лекер әулиенің аса таяғын ұрпақтарына 
әкеп бергені өз алдына бөлек әңгіме.

Бақтыбайдың азаматтығы туралы 
Мәш һүр Жүсіп те өлең шумақпен жазып 
өткен:

«Бұл Бақтыбай жарыстан қашан 
қалған.

Ат байланып, жасынан атақ алған,
Ерлікпен аты шыққан бай Бақтыбай,
Судай шашып дүниені, Мекке  барған.
Жалғыздық жарасады бір Құдайға,
Алыс сапар аттану ерге оңай ма?
Топтан жеке, рудан жалғыз барған,
Не деп айтсаң жарасар Бақтыбайға.
Бақтыбай сау-саламат аман келді,
Қаржастан жалғыз барған ол бір ер-

Есті тентек ел бұзбас 
● ТАРИХ

Әр заманда ноқтаға басы сыймайтын, әділдікті қақ жаратын адамдары 
болған. Осындай адамдар кез келген іске сақадай сай тұрып, патша-сұлтан-
дарға бас имей, қарсы келсе айқасып та алатын, қара күштен гөрі жүректің 
күшіне көп сенетін. Мұндай батырлықты «жүрегінің түгі бар» – дейді. Осы 
мақалада өзек етпек боп отырған адамымыз ол – Бақтыбай қажы Бәкі баласы.

ді», – дейді.
Міне, Бақтыбай Бәкі баласы еліне 

сыйлы, әділдіктің жаршысы, батыр адам 
болған. Мұса мырза Бақтыбайды «Бұл 
Бақтыбай есер тентек емес, есті тентек, 
Бақтыбай елді бұзбас, ел болған соң оның 
бір ері болар деген бар емес пе?!» дейді 
екен. Себебі, Бақтыбай қандай оқыс іс жа-
саса да елі үшін қайырлы болған. 

Бақаң қажы өзі әлді де, лепесті де бо-
лыпты. Қаржас елімен шектес отырған 
Қуандық елінің Бақтыбаймен сыйлас өз 
теңдесі бір адам қайтыс болып, уағын-
да намазына бара алмапты. Келер жылы 
ел жайлауға көшкенде қасына кісі ертіп, 
дұға қылып қайтуға барыпты. Шай ішіп 
отырғанда  барған үйдің бәйбішесі: «Әй,  
Бақтыбай,  құдыққа мал түсіп жатыр, құр-
дасың өлген, жалғыз бала жолаушылап 
кеткен, шығарып берсеңіз» – депті. Жі-
гіттерімен келсе, бір жабағыдан шыққан 
тай екен, жігітеріне «төрт аяғын буып, 
арқанның ұшын маған беріңдер» депті. 
Сол жабағыны үшінші тартқанда құ-
дықтан сыртына шығарыпты. Сол сәтте 
Бақтыбайдың бұлшық етінің қысымымен 
мәсінің қонышы айырылып кетіпті. 

Ол кезде әр өңірдің болыс байлары 
ел абыройын көтеру үшін, ең мықты ба-
луан, күміс көмей әнші, жүйрік тұлпар, 
суырыпсалма ақындар ұстаған ғой.  Сон-
дай ақынның бірі – Жәмшібай Қуанұлы. 
Ал, Бақтыбай сияқты сөзі де, өзі де өжет 
адамдар бүгінгі тілмен айтсақ, оққағар 
сияқ ты міндет атқарған. Онсыз бол-
майды, егер сөз сүйектен өтіп кетсе ол 
жақтың есерлері сойылға алуы мүмкін. 
Міне, осындай кезде ел намысын қорғап 
жүрген ақынды Бақтыбай сияқты мықты 
жігіттер қорғап қалмақ. Бірде Жәмшібай 
Сүйіндік елінің намысын көтеріп, Кемпір-
баймен айтысуға Қаракесек жеріне бара-
ды. Шаншарлар Кемпірбайды шығарып, 
осы айтыстың басы-қасында Қақабай 
Алшынбайұлы жүреді. Бұл айтыс ру ара-

сындағы айтыс сипатына ие болады. Ол 
кезде ақын, сал-серілер жалғыз жүрмей, 
нөкерлерін ертіп жүрген. Жәмішбай өзіне 
қорған ретінде Бақтыбайды алып барған. 
Ұзын-сонар айтыс мәтінінің төменде 

Бақтыбайға қатысты тұсы.
Кемпірбай:
«Сөзіңді байқап сөйле, Жәмшібайым,
Екі ақын маңайласса айтар қайым.
Екі кісі бас қосса қылады ұрыс,
Іштен жынды туыпты Бақтыбайың.
Жәмшібай:
Басында бәйтеректің балалы құр,
Әй, Шаншар, мен сөйлейін 
  мойныңды бұр.
Аузыма айтар сөзім келіп отыр,
Қайтейін, қарсы алдымда Қақабай 

тұр».

Қарсы алдында Қаракесек Қақабай 
атқа мініп тұрған соң, тентек адам ұрып 
жібере ме деп, Жәмшібай сескенгенде, 
Бақтыбай ақырып тұра келіп, «Аянба, 
Қақабайды мен көрейін!» депті.

Сонда Жәмшібай өлеңін қайта жалғай 
жөнеледі:

«Мінгенім дәйім менің алқаракөк,
Мен – жалғыз бұл ортада, 
  ел Шаншар көп.
Асында атасының ұрыс қылған,
Ұл туса, атын қойма Қақабай»,– деп.
Қақабай Кемпірбайдың жеңілуге 

айнал ғанын сезіп, Жәмшібайды басқа 
қамшымен салып жіберіпті. Бақтыбай 
тұра сала Қақабайды басқа тартып, аяғы 
үлкен төбелес болып тарқапты.

Бүгінде Бақтыбай сияқты намысты 
қолдан бермейтін есті тентектер жоқтың 
қасы. Есті тентек елді бұзбайтынын 
ескерсек екен.

Ернар КЕЙКІ,
Е.Бөкетов атындағы

Қарағанды университетінің
аға оқытушысы

Жазушылығынан бөлек, «Жаңаарқа 
вальсі» әнімен елге танымал сазгер Тө-
кен Әлжантегін таныстырып жатудың өзі 
артық шығар. Қалам ұстап, ой кешкен 
жазушының ең үлкен ерекшелігі – шығар-
маларын өте қарапайым жазатындығында. 
Оның қаламынан туған дүние, кез келген 
оқырманға ұғынықты, түсінікті. Қаламгер 

● МЕРЕЙ

Жетпіске желіп 
жеткен қаламгер

Нұрдос КӘРІМ,
«Ortalyq Qazaqstan»

Жазушы болу екінің бірі, егіздің сыңарына беріле бермейтін бақ. Ал, оқыр-
манға ой саларлық кесек-кесек туынды жазу да кез келген жазушының қо-
лынан келе бермейтін ерен ерлік. Бүгінде жыр қылып айтар жетістікпен жет-
піске келіп жатқан, Қазақстан Жазушылар одағының мүшесі, Халықаралық 
«Алаш» әдеби сыйлығының иегері, жазушы Төкен Әлжантегін Арқада білмей-
тін адам кемде-кем болар. Қарымды қалам иесі 70 жасқа толуына байланысты 
С.Сейфуллин атындағы кітапханада оқырмандарымен кездесті.

жасанды тіркес, қиын сөйлем жасауға аса 
құштар емес. Сондай-ақ, оқиғаларды тым 
шиеленістіруге ұмтылмайды, бос ұранға 
бой ұсынбайды. Бәрі де өмірден алынған, 
күнделікті көріп жүрген қарапайым су-
реттер. Сол қарапайым сәттердің өзінен 
өмірлік пәлсапа табады, ойыңа ой қосып, 
санаңа сілкініс жасайды. Оқырманды оң 
жолға салып отыратын ордалы оймен 
жиі қауышасың. Ойлы оқырман алғашқы 
әңгімелер жинағы «Армысың, ару күн!», 
«Ашық сабақ», «Қым-қиғаш тіршілік», 
«Ақ-қараның арасы», «Жартастан жеткен 
жаңғырық», «Сегіз сері», «Сарбас ақын», 
«Тіріде тірнек таусылмас», «Ебіл-дебіл дү-
ние» атты кітаптарынан оқып тамсанған.

«Қаламгер – руханият шырақшысы» 
атты мерейтойлық шараға Балқаш қала-
сының мәдениет, тілдерді дамыту, дене 
шынықтыру және спорт бөлімінің басшы-
сы Әсел Бөлекова, Қазақстан Жазушылар 
одағының мүшесі, жазушы Жанболат Ба-
шар, «Балқаш өңірі» газетінің бас редак-
торы Қуаныш Аманқұлов, ақындар Мөл-
дір Бөлекова, Мақсат Күземханов, Нұрдос 
Маратұлы, қаланың құрметті ардагерлері 
Шайзада Сыздықова, Елемес Қасқырбай-

ұлы қатысып, лебізін білдіріп, құттықтау 
хаты мен сыйлығын  тапсырды.

Кездесу барысында жазушы мен 
көрер мен арасында әсерлі әңгіме өрбіді. 
Қаламынан ала қағазға айшықты ойын та-
мызған қаламгер Шерхан Мұртаза, Дулат 
Исабеков, Оралхан Бөкей, Ақселеу Сей-
дімбек, Қалихан Ысқақ, Дидахмет Әшім-
хандардың бағасы мен батасын алған 
жазушының шығармашылығы жан-жақты 
талданды. Сәкен Сейфуллин атындағы 

кітапхананың директоры Балшырын Мұ-
хаметжанова Төкен ағаның Балқаш қала-
сына ат басын тіреуін жақсылыққа бала-
са, көпшіліктің сұрауы бойынша, жазушы 
«Жаңаарқа вальсі» әнінің шығу тарихын 
әңгімелеп берді.

– «Жаңаарқа вальсін» кеңістікке алып 
шыққан, Қазақстанға танытқан әнші Қа-
рақат Әбілдина екендігін мақтанышпен 
айтамын. Ол қаршадай кезінен бұл әнді 
домбырамен сүйемелдеп айтты. Кейін-
нен оркестрге салып орындағанда, тіпті 
құлпырып кетті. «Жаңаарқа вальсін» дәл 
бұлай  құлпырады деп ойламаппын. Қан-
дай әннің де бағын ашып, тыңдарманға 
жеткізу, орындаушысына байланысты ғой, 
– деді жазушы Төкен Әлжантегі.

«Ат аунаған жерде түк қалар» демек-
ші, осы күні жазушының Көкше көлдің 
жағасында туған «Балқашым – махаббат 
мекені» әнінің тұсауы кесілді. Әнші Ас-
хат Игембековтің орындауындағы жаңа ән 
жұрт жүрегін тербетіп әкетті.

Жиын соңында жазушы шараны ұй-
ымдастырушыларға алғыс білдіріп, риза-
шылығын жеткізді.
БАЛҚАШ

Ілияс Ағыбаев №1 мамандандырылған өрт сөндіру бөлімінде 
екінші қарауыл, бөлім командирі. Шені – старшина. 

Өрт сөндіруші қызметі басқа жұмыстарға қарағанда жіті әрекет 
етуді талап етеді. Себебі, дабыл түскеннен кейін арнайы киімдерді 
киіп, өрт сөндіру бөлімінен оқиға орнына шығу, өрт орны мен тара-
лу аумағын анықтау, өрт сөндіру құбырларын дайындау санаулы ми-
нуттарды ғана қамтиды. Физикалық дайындық қорғану құралдарын 
пайдалануда зор міндет жүктейді. Өзгенің өмірі үшін өз жаныңды 
қию да – қайсарлық пен ерлік.

– Ғаламдағы ең қауіпті мамандықтардың бірі – өрт сөндіруші. 
Нағыз ер-азаматтарға тән мамандық жүректілік пен батылдықты 
талап етеді. Күнде өлім мен өмірдің арасында арпалысып жүрген 
батырлардың құрал-саймандары сақадай сай, дайындығы жоғары 
деңгейде. Мүлт кетуді кешірмейді. Тәуліктің кез келген уақытында, 
аптап ыстық пен қақаған аязға қарамастан отқа түсесің, – дейді кей-
іпкеріміз. 

Санасына «құтқару» деген ұғым әбден сіңіп қалғандығы сонша 
кез келген өрт сөндіруші тілсіз жаумен бетпе-бет келуге дайын тұра-
ды. 

– 23 мамырда облыстық төтенше жағдайлар департаментінің 
бөлімше қызметкерлері 35 рет құтқару жұмыстарына шықты. 
Оның ішінде өрт сөндіру мен жану бойынша 25, авариялық құтқару 
жұмыс тарына 10 рет шығып үш адам құтқарылды, – дейді департа-

● ЕҢБЕК АДАМЫ

Отпен арпалысқан 
азамат

Сағыныш ӘБІЛ,
«Ortalyq Qazaqstan»

Аядай ғана аумақ. Қабырғалары – қолсозым ғана. 
Қою қара түтіннен бөлме ішін бағдарлау мүмкін емес. 
Тар жерде есікті таппай әлекке түсесің. Айтқанда көзге 
елестету қиын, әрине. Дегенмен, тура осындай сәттермен 
өрт сөндіруші Ілияс Ағыбаев жиі бетпе-бет келеді. Төтен-
ше жағдайға төтеп беріп жүрген өрт сөндірушілердің әр 
секунды маңызды. 

менттің баспасөз хатшысы Жанна Дәуренбекова.
Бұл – бір тәуліктегі жағдай. Күнделікті қайталанатын жағдай.

Әсіресе, кейінгі уақыттарда өрттің жиілеп кеткендігі байқалуда. 
Бұлардың басым бөлігі жекеменшік тұрғын үйлер. Қызыл жалын 
ішінде қалып қойған бала туралы ойлау, тіпті, ауыр. 

– Түтін тұмшалаған бөлмеден қолшамның да жарығын көру 
мүмкін емес. Бір ошақтағы өртті өшіруге бір звено 3-4 адам кіреді. 
Іркес-тіркес жүргеннің өзінде 20 см қашықтықта жүрген әріптес-
теріңді көре алмай қаласың. 5 шаршы метрде де адасуың әбден мүм-
кін, – деп еске алды Ілияс Ағыбаев қауіп-қатерге толы мезеттерді.

Басын қатерге тіге отырып, тәуекелден тайқымайтын жандардың 
қатарында Ілиястың  қызмет жасап жүргеніне 12 жыл.

Аймақта шомылуға болатын 76, тый-
ым салынған 240 орын бар. Бүгінде тө-
тенше жағдайлар департаментінің құтқару 
бөлімшелері шомылу алаңдарын дайын-
дауға кірісті. Олар жағажайлар маңайын 
тексеріп, тазарту жұмыстарын жүргізді. 
Әсіресе, су түбінде жатқан өткір, және 
үшкір заттардан, темірбетон қалдықтары, 
ағаш сынықтары, шыны бөтелкелер, балық 
аулау құралдары мен түрлі қоқыстарды та-
зартты. 

– Адамдардың алаңсыз демалуы мен 
қауіпсіз шомылуын қамтамасыз ету мақса-
тында құтқарушылар шомылатын орындар 
мен жағажайларды тазартуды қолға алды. 
Тексеру шараларын назарға ала отырып, 
ол жерлердің қауіпсіздігімен қатар пайда-
лануға жарамдылық мерзімі де бақылауда 
болады, – дейді жедел құтқару жасағының 
сүңгуірлік бөлімшесінің басшысы Влади-
мир Гаврильков.

Суға түсу маусымында жағажайларда 

● МЕЗГІЛ МӘСЕЛЕСІ

Жағажай қауіпсіздігі –
қаперде

Қытымыр қыстан шуақты жазға жеткенше күн санап кететініміз бар. Се-
бебі, суға түсу қызығы осы маусымда. Суға шомылу сәтін үлкен-кіші қалт жі-
бермесі анық. Сәл сергіп алайынның соңы қайғылы жағдайға ұласып жатады. 
Осы орайда, облыс аумағындағы шомылу аймақтарының қауіпсіздігіне баса 
назар аударылып, дайындық жұмыстары басталып кетті. 

Сағыныш ӘБІЛ,
«Ortalyq Qazaqstan»

орын алатын қайғылы жағдайлардың ба-
сым бөлігі демалушылардың жауапсыз-
дығынан болатыны жасырын емес. Құтқа-
рушылар үнемі суда жүзу ережелерін қатаң 
сақтау қажеттігін ескертсе де, ескертуге 
құлақ түретіндер сирек. 

Осы орайда, департамент мамандары 
атқарушы органдармен бірлесіп, су ай-
дындарында қауіпсіздік ережелерін сақтау 
туралы ақпараттар ілінген стендтер мен 
шомылуға тыйым салынатын белгілер 
орнатылғандығын да еске салды департа-
менттің баспасөз қызметі.

Қарағанды қаласыҚарағанды қаласы

Абай ауданыАбай ауданы

Ақтоғай ауданыАқтоғай ауданы

Бұқар жырау ауданыБұқар жырау ауданы

Қарқаралы ауданыҚарқаралы ауданы

Нұра ауданыНұра ауданы

Осакаров ауданыОсакаров ауданы

Шет ауданыШет ауданы

+22       +8+22       +8

+22      +9+22      +9
+23     +8+23     +8

+19     +7+19     +7
+20     +7+20     +7
+24      +9+24      +9

 +22  +7 +22  +7
 +21   +8 +21   +8

Қарағанды облысы: ауа райыҚарағанды облысы: ауа райы

+22    +7+22    +7

 +23  +10 +23  +10
+22    +7+22    +7

+19   +7+19   +7
+19  +6+19  +6
+24  +7+24  +7

+22 +6+22 +6
+20  +7+20  +7

+19     +11+19     +11

+22    +7+22    +7
+21     +9+21     +9

+15   +10+15   +10
 +15    +8 +15    +8
 +21   +12 +21   +12

 +18  +11 +18  +11
  +19    +8  +19    +8

27 мамыр27 мамыр 28 мамыр28 мамыр26 мамыр 26 мамыр 

Қарағанды облысы бойынша Ішкі мемлекеттік аудит департаментінде 
мемлекеттік қызметшілерінің Ар-намыс кодексінің, мемлекеттік қызмет және 
жемқорлыққа қарсы күрес туралы заңдарының нормаларын департамент қызмет-
керлерінің бұзу фактілерін хабарлау үшін 9.00-18.00-ге дейін жұмыс тәртібімен 
56-31-35, 56-25-82 сенім телефондары қызмет етеді. Жеке және заңды тұлғалар-
дың өтініштеріне арналған электрондық мекенжайы:  fink.kar@minfin.gov.kz        

Д

 «АУЫР ЖҮК АРТУШЫ 
АВТОКӨЛІК 

ЖҮРГІЗУШІЛЕР 
НАЗАРЫНА!»

ЖШС «Қазақавтожол» Қараған-
ды ОФ хабарлайды, Қарағанды және 
Ұлытау облыстары республикалық 
маңызы бар автокөлік жолдарында 
жалғыз білікті автокөліктерге ауа 
температурасы 25ºС жоғары ыстық 
болғанда жүкті 8 тоннаға дейін ар-
туымен шектеледі, ерекшелік, тек 
қана жолаушы тасымалдау мен жүк 
тасушы автокөліктерге халықаралық 
келісіміне сәйкес:

– Қарағанды аймағында – 2023 
жылдың 1 маусымынан 15 тамыз 
бойынша, сағат 11:00-21:00.

– Жезқазған аймағында – 2023 
жылдың 1 маусымынан 31 тамыз 
бойынша, сағат 10:00-22:00.

 
Негізі – 2012 жылдың 7 маусым 

күнгі №315 «ҚР көлік және коммуни-
кация министрінің бұйрығы».

Д

Түзету
Газетіміздің 2023 жылдың 

23 мамырындағы санында ба-
сылған «Бостандыққа – ди-
пломмен» атты мақаладағы 
«блогер Артур Ластаевпен» де-
ген жолдар «омбудсмен Артур 
Ластаев» болып оқылсын.

С.Сейфуллин атындағы №7 
мектеп-гимназиясының директо-
ры Гүлзада Манатаева алғы сөз 
сөйлеп, оқушылар мен ұстаздар-
ды, ата-аналарды құттықтады.

– Болашақта тек білімді ел 
ғана бәсекеге төтеп беріп, өзін-
өзі сақтап қалатыны сөзсіз. «Ел 
болашағы – білімді ұрпақта». 
Сондықтан білім беру саласында 
жасалып жатқан жаңа реформа-
ларды жүзеге асыру білім беру 
мекемелеріне ортақ іс. Қоғамда 
болып жатқан әлеуметтік саяси 
және жаңа технологиялық өзгеріс-
тер ұрпақ тәрбиелеу ісін жаңа са-
тыға көтеруді қажет  етеді. Біздің 
оқушыларымыз жыл сайын биік 
межелерден көрініп келеді. Осын-
дай озат оқушыларды тәрбиелеген 
ата-аналарына алғысымыз шексіз, 
– деді Гүлзада Мұқатайқызы.

Сонымен қатар, халықаралық 
өнер байқауларының, пән олим-
пиадалары мен ғылыми жобалар 
жарысының жүлдегері болған 62 
озат оқушы «Табысты оқушы – 
2023» номинациясымен марапат-
талды. Сондай-ақ, 4 «А» сынып 
оқушысы Мансұр Бөлекбай, 4 

Үш бөлімнен тұратын сайыс-
тың көркін қыздырып, көрер-

● БІЛІМ ОШАҚТАРЫНДА

Үздік оқушылар 
марапатталды

С.Сейфуллин атындағы №7 мектеп-гимназиясында оқушылар 
арасында дәстүрлі «Ел болашағы – білімді ұрпақ» деген тақырып-
та мектеп форумы өтті. Форумды ұйымдастырудағы мақсат – ре-
спубликалық және халықаралық пән олимпиадасының, ғылыми 
жоба сайыстарының, сондай-ақ «Зерде» байқауының жеңімпаз-
дарына сый-құрмет көрсетіп, көпшілік алдында марапаттау. Со-
нымен қатар, бастауыш сыныптардың арасынан үздік оқушыны 
анықтап, Сәкен Сейфуллин және Нұраш Тілеуберген атындағы 
шәкіртақы  тағайындау.

● БАЙҚАУ

Балабақша сұлтандары сайысты
Махамбет Өтемісұлының туғанына 220 жыл толуына орай балабақшалар арасында қалалық 

«Жігіт сұлтаны – 2023» байқауы өтті. Сайысқа өнерімен тамсандырған, бірінен-бірі озатын балдыр-
ғандар қатысты.

Нұрдос КӘРІМ,
«Ortalyq Qazaqstan»

Нұрдос КӘРІМ,
«Ortalyq Qazaqstan»

меннің көңілінен шығу үшін жас 
өрендер бар өнерін ортаға салып, 
түрлі сынақтардан өтті. Байқау-
дың «Таныстыру», «Өз өнерін 
көрсету», «Спорттық ойын түр-

лерін көрсету» кезеңінде қаты-
сушылар өздерін жан-жақты та-
ныта білді.

Өзге жігіттерден дараланып, 
барлық кезеңнен үздік шыққан 

Жаттығу алдында жеке құрам 
қауіпсіздік ережелерін қайталап, 
қаруды бөлшектеп, қайта жинау 
іс-қимылдарын орындап, атыс 
алаңында оқ атты. Медициналық 

көмек көрсету сабақтарына қаты-
сты. Оған қоса сарбаздар әскердің 
күнделікті дене даярлығы, мемле-
кеттік құқықтық даярлық сабақта-
рына да қатысып, әскери өмірдің 

қыр-сырын үйренді. Бұл сарбаздар-
дың әскери бөлімдегі бірінші атыс 
жаттығуы емес. Сондықтан олар оқ 
атуда үздік нәтиже көрсете білді. 

– Алғашқы күндері қаруды 

«Жігіт сұлтаны – 2023» байқауы-
ның I дәрежелі дипломы Бексұл-
тан Мұқатайға табысталды. Ал, 
II орынды Арыстанбек Бахыт, III 
орынды Айтөре Қаранай иеленді. 
Сонымен қатар, Тамерлан Игем-
бек, Мансұр Әубәкіров, Заңғар 
Қайрат арнайы Алғыс хатпен ма-
рапатталды.

Шараны қорытындылаған ұй-
ымдастырушылар қазақ халқы 
ертеден ер бала тәрбиесіне ерек-
ше көңіл бөліп, оларды болаттай 
берік, бір-біріне серік етіп тәрбие-
легенін тілге тиек етті. 

– Өскелең ұрпақтың бойын-
дағы ерік-жігерді, батырлықты 
паш ету мақсатында Балқаш 
қаласының мәдени-сауық орта-
лығы жігіт сұлтанын ұйымда-
стырып отыр. Халқымыздың 
салт-дәстүрін, жөн-жоралғысын 
балғындардың бойына сіңіру, на-
мысты ұлдарды батырлыққа, та-
пқырлыққа тәрбиелеу – мәдениет 
ошақтарының басты мақсатының 
бірі. Сондықтан, осындай игі ша-
раны қолға алдық, – дейді Балқаш 
қаласының мәдени-сауық орта-
лығы маманы Жанбота Әміртай.

БАЛҚАШ

«Б» сыныбының оқушысы Айару 
Бекболатқызы, 4 «Д» сыныбы-
ның оқушысы Аягөзім Асхатқызы 
«Директор сыйлығына» ие болса, 
мектеп басшысы атынан баға-
лы сыйлықтар табыс етілді. Бұл 
жолы Сәкен Сейфуллин атындағы 
шәкіртақы 4 «Ә» сынып оқушысы 
Ажар Берікке, Нұраш Тілеубер-
ген атындағы шәкіртақы 4 «Е» 
сыныбының оқушысы Әбдіғами 
Қуанышұлына бұйырды. Айтулы 
марапатты форумның құрметті 
қонағы, ақын Нұрдос Маратұлы 
табыстады. Оқушыларға үнемі 
қолдау білдіріп жүретін қаламгер-
ге мектеп ұжымының Алғыс хаты 
тапсырылып, ұстаздар қауымы 
келешекте де оқушыларды өнер-
ге баулу жолында бірлесе жұмыс 
атқаратындығын айтты.

Форумға қатысушылар өлең 
оқып, күй тартып, ұстазға ар-
налған ән шырқап, ортаны көңілді 
де әсерлі думанға бөледі.

Айта кетейік, биылғы оқу 
жылында С.Сейфуллин атындағы 
№7 мектеп-гимназиясында 113 
оқушы оқу үздігі болды. Ал, баста-
уыш сынып бойынша 65 оқушы 
білімділер қатарынан көрінген.

БАЛҚАШ

● ЕЛ ҚОРҒАНЫ 

Жас сарбаздар жаттықты
Приозерск гарнизонындағы әскери бөлімнің жеке құрам қатарына қосылған сарбаздар атыс даяр-

лығының жоспарына сәйкес АК-74 қаруынан оқ ату жаттығуын өткізді.
  Жаттығу мақсаты – сарбаздардың машығын жетілдіріп, дағдысын шыңдау.

ұстап, оны ату қобалжытқаны 
рас. Дегенмен, уақыт өте келе  
машықтанудың арқасында, жақсы 
нәтижелерге қол жеткізіп келеміз, 
– деді үздік нәтиже көрсеткен 
ефрейтор Омар Темірлан. Сар-
баздар бір жыл бойы тек АК-74 
автоматынан оқ атып қана қой-
май, басқа да қару түрлерін зер-
делейді. Әскердің, тәртіпке бағы-
нудың, Отанды қорғаудың барлық 
қыр-сырын үйреніп, нағыз мек-
тептен өтеді.

– Бүгінгі атыста сарбаз-
дар алғашқы жаттығумен са-
лыстырғанда осы жолы жүйелі  
машықтанғанын,   жүрексінудің 
сейілгенін көрсетті. Осылай-
ша, бір жыл ішінде дәл көздеуді, 
нақтылықты біліп қана қоймай, 
тәртіпке, ережеге, саптық даяр-
лыққа үйренеді, – деді жас сар-
баздардың 06708 әскери бөлімінің 
ТжӘҚЖ орынбасары майор Әділ 
Аділханов.

Әскери бөлімде мерзімді қыз-
меттегі сарбаздар арасында өтетін 
барлық шарада санитарлық-эпи-
демиологиялық талаптар сақтала-
тынын айта кеткен жөн.

Думан ЖҰМАШҰЛЫ, 
Приозерск гарнизонының  

баспасөз  хатшысы, 
лейтенант 

43-21-55

Жарнама
 бөлімінің 

байланыс телефоны:

Қарағанды өңірлік гарнизоны 
Әс кери полиция басқармасының 
қыз меткерлерінің қатысуымен ҚР 
Қа рулы Күштері қатарына шақы-
рылған азаматтардың мораль-
дық-іскерлік, әлеуметтік-тұрмыстық 
қа сиеттерін жан-жақты зерделеу жұ-
мыстары белсенді жүргізілуде. 

«Жас сарбаз» айлығын өткізу ба-

Құқық нормалары түсіндірілді
«Өмірді сақта» ведомствоаралық бағдарламаларын іске асы-

ру және әскердегі құқық бұзушылықтардың алу жөніндегі 2023 
жылға арналған бірыңғай іс-шаралар жоспарын жүзеге асыру 
мақсатында Қарағанды гарнизонында «Жас сарбаз» айлығы өту-
де.

Жәлел ШАЛҚАР,
«Ortalyq Qazaqstan»

рысында 1-2023 әскерге шақырудың 
мерзімді қызметінің әскери қызмет-
шілеріне өзара қарым-қатынастар-
дың белгіленген қағидаларын бұзу, 
бөлімді өз бетінше қалдыру, әске-
ри қызмет міндеттерін орындаудан 
жалтару немесе бас тарту сияқты 
қылмыстар жасағаны үшін әскери 
қызметшілердің қылмыстық жауап-
тылығы туралы Қылмыстық кодек-
сте көзделген нормалар толығымен 
түсіндірілуде.

Сонымен қатар, мерзімді қыз-
меттегі әскери қызметшілерге олар-
ға құқыққа қайшы әре кет терге тап 

келу кезіндегі іс-қимыл дар тәртібі 
түсіндірілді.

– Аталмыш айлықтың өтуі әскер-
дегі заң бұзушылықтың алдын алу 
мақсатында жаңа тәсілдерді қалыптас-
тырады. Бағдарлама алдын алудың 
тиімді шараларын әзірлеуге, әскерде 
жүргізіліп жатқан жұмысты қоғам-
ның дұрыс түсінуі мен қолдау көр-
сетуіне бағытталып отыр. «Өмірді 
сақта» ведомствоаралық бағдарлама-
сының басым тұстары өте көп. Құқық 
бұзушылықтың алдын алу, билікті 
асыра пайдалану фактілерін ескерту, 
жарақаттануды азайту, одан өзге әске-
ри қызметтің қауіпсіздігін қамтамасыз 
ету», – деді Қарағанды өңірлік гарни-
зоны Әскери полиция басқармасы ал-
дын алу бөлімінің бастығы Жарқын-
бек Молдаханов.

Құжаттарды қабылдау туралы хабарландыру:
Қарағанды облысы кәсіпкерлерінің назарына!

Құжаттарды қабылдау: «Қарағанды облысының кәсіпкерлік басқармасы» ММ;
Пошталық мекенжайы: 100000, Қарағанды қаласы, Әлиханов көшесі, 13, 306 

каб.
Электрондық пошта мекенжайы: 503876@mail.ru
Толық ақпаратты: Қарағанды қаласы, Әлиханов көшесі, 13, 306 каб.;  немесе 

байланыс телефоны арқылы білуге болады: 87212/503876;
Нысанасы: 2015 жылғы 29 қазандағы Қазақстан Республикасының Кәсіпкер-

лік кодексінің 20-бабына және 79-4-бабының 1-тармағына,  Қазақстан Республика-
сы Үкіметінің 2021 жылғы 28 қазандағы №773 қаулысына, Қазақстан Республикасы 
Үкіметінің 2021 жылдың 9 қарашадағы №795  қаулысына сәйкес  Қарағанды облысы-
ның кәсіпкерлік басқармасы Әлеуметтік кәсіпкерлік субъектілерінің тізілімін жүргізу 
қағидаларына сәйкес дара кәсіпкерлер мен заңды тұлғалардан (ірі кәсіпкерлік субъ-
ектілерін қоспағанда)  әлеуметтік кәсіпкерлік субъектілерінің тізіліміне енгізу үшін 
құжаттарды қабылдайды.

Өтінім берілетін жер: «Қарағанды облысының кәсіпкерлік басқармасы» ММ.
Құжаттаманы ұсыну мерзімі: 2023 ж. 1 маусымнан 15 маусымға дейін.



Ақтаулық «Каспий» командасы-
ның қорғаушысы Ерлан Қадырбаев 
қарағандылық «Шахтермен» бола-
тын 11 матчқа қатыса алмайтын 
болды. Себебі, «Ақтөбе» команда-
сымен өткен ойында сары карточка 
алған болатын. 

Бұған дейін Ерлан Қадырбаев жеті бір-
дей матчты сәтті өткеріп, оның төртеуінде 
командаға жетекшілік еткен. Алайда, алаңда 
ойын ережесін бұзған Ерланға сары карточ-
ка беріліп бір кезеңге ойыннан тыс қалды. 

Естеріңізге сала кетейік, 27 мамырда 
жергілікті «Шахтер»  Ақтау командасы «Ка-
спиймен» қарсыластар алаңында кездеседі. 
Қазақстан чемпионатының 11 турында көш 
басында 25 ұпаймен  «Астана» командасы 
тұрса, екінші орында шымкенттік «Ордаба-
сы», одан кейін үздік үштікте «Қызылжар» 
командасы бар.

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Газет Қазақстан Республикасы Ақпарат және Қоғамдық даму министрлігінің 
Ақпарат комитетінде қайта тіркеуден өтіп,  2020 жылғы  15 желтоқсанда  

№ KZ18VPY00030163 куәлігі берілді. 
Газет сейсенбі, бейсенбі, сенбі  күндері шығады.  

Мекенжайымыз:  100009, Қарағанды қ., Әлімхан Ермеков көшесі, №33 үй.

Электрондық пошта:  ortalyk.kz@gmail.com;  ortalyk.kaz@mail.ru       
Жарнама бөлімі: ortalyk.reklama@mail.ru

«БанкЦентрКредит» АҚ ҚФ
Есеп-шот: kz50826M0KZTD2003131,
БИК KCJBKZKX  БИН 000840001412

Телефондар: 
Бас редактор: 43-38-53
Бас редак тордың орынбасары: 43-58-08
Интернет-редакция редакторы: 43-38-33
Жауапты хатшы: 43-49-72
Жарнама, факс: 43-57-82, 43-21-55; 

Меншікті тілшілер: 
Ақтоғай, Шет, Балқаш, 
Приозерск: 8-702-293-13-70 
Қарқаралы, Нұра, Осакаров: 8-777-073-71-13
Теміртау, Саран, Шахтинск, Абай, 
Бұқар жырау:  8-775-189-33-19

Таралымы 5 602

Директор – Қ.Ж. ӘБІЛДА
Директордың орынбасары – 
«Индустриальная Караганда» 
газетінің бас редакторы –
О.В. МЯГКИХ
Директордың орынбасары – 
Г.Ш. ЖҰМАДІЛДИНОВА

Га      зет жеткізілмесе
 41-26-82, 43-57-88

те лефонына ха бар  ла сыңыздар.

РУХАНИЯТРУХАНИЯТ88

Құрылтайшысы: облыс әкімдігі
МЕНШІК ИЕСІ: «Saryarqa Aqparat» ЖШС

Қарағанды облыстық қоғамдық-саяси газеті

Бағасы келісім бойынша
«Типография Арко» ЖШС баспаханасында басылды.
Қарағанды қ., Сәтбаев к., 15.
Газеттің компьютерлік орталығында теріліп, беттелген.
Кезекші редактор  Салтанат ІЛИЯШ

Бас редактор –
Е.К. МҰСАБЕК
Бас редактордың орынбасары –
Н.С. ДҮТБАЙ
Сайт редакторы –
І.Д. МҰҚАЙ
Жауапты хатшы –
Қ.Б. ҒАЛЫМ

25 МАМЫР, 2023 ЖЫЛ     №57 (23 233)25 МАМЫР, 2023 ЖЫЛ     №57 (23 233)

Дайындаған
Жан АМАНТАЙ,

«Ortalyq Qazaqstan»

● ФУТБОЛ

Сырт алаңда
сынға түседі

№57 тапсырыс. Индекс 65484
Офсеттік басылым. Көлемі 4 баспа табақ.

Іс-шараға профессор, филология ғы-
лым дарының докторы Таисия Савченко  
№62 орта мектебі мен Қ.Сағынов атындағы 
мектеп-колледждің мұғалімдері, студенттері 
мен оқушылары шақырылды.

Кеш Е.Кузнецованың еңбегі мен шығар-
машылығы  туралы баяндалған «Шындыққа 
арналған өмір» өмірбаяндық зерттеуі тура-
лы әңгімеден басталды.

Оқушылар, қонақтар мерейтой иесіне 
сұ рақтар қойып, тұшымды жауап алды. Ека-

Шараға  №85 орта мектебінің 10 сы-
нып оқушылары, Қарағанды қаласының 
теміржол колледжінің студенттері белсене 
қатысып,  өнер көрсетті.

Танымдық шараға «АТОМ» халық-
аралық антиядролық қозғалысының мүше-
сі, «Қара орамал» кітабының суреттерін 
салған қылқалам шебері Кәріпбек Күйіков, 
Қарағанды облысының білім беру ісінің 
құрметті қызметкері – Тілеуғалы Әміртаев, 
Қазақстан Жазушылар одағының мүшесі, 
өлкетанушы Аңғар Смағұл, ҚарЛаг мұра-
жайының ғылыми қызметкері қатысты.

Іс-шара тоталитарлық жүйенің жен-
деттері жазықсыздан-жазықсыз  қуғынға 
ұшыратып, қатыгездікпен жазаланған 
халқымыз дың зиялы қауым өкілдеріне, жапа 
шеккен барлық қауымға рухани тағзым ету, 
сталиндік жүйенің зорлығы,  өткен ғасы-
рдың қасіретті кезеңі бейнеленген Ғалым 

Жайлыбайдың «Қара орамал» поэмасын 
насихаттау ды көздеді.

Шара барысында Гулаг лагерьлері,  зұл-
мат ашаршылық  туралы тарихы анықтама 
берілді. ҚарЛаг мұражайына онлайн саяхат 
жасалып, Ғалым Жайлыбайдың «Қара ора-
мал» поэма-реквиеміне  талдауы жасалды. 
Шараға қатысқан оқушылар шығарма тарау-
ларын жатқа мәнерлеп оқыды.

Ашық микрофон алаңында шығарма 
туралы ойлар айтылып, сұрақтарға жауап 
берілді. «Заманның мұңды ескерткіші» атты 
кітап көрме-инсталляциясына шолу жасал-
ды. К.Күйіковтің суреттер көрмесі оқыр-
манға таныстырылды. 

         
Қарақат ҚҰРМАШЕВА, 

Еуразия Ұлттық
 университетінің
 II курс студенті 

Оқырмандар кітапхана қорындағы да-
рынды актер туралы әдебиеттермен және 
мақалалармен танысты. 

2007 жылы «Өнер» баспасынан жарық 
көрген «Әнуар Молдабеков: Ұлы актер»  
кітабында республикалық және одақ сын-
шыларының мақалалары мен талдаулары, 
сахна серіктестерінің ой-толғам, естелік-
тері берілген.

Бай фотомұрағат хас суреткер Әнуар 
Молдабеков бейнесін қайта жандандыр-
ғандай.

Шараға «Болашақ» Қарағанды жоғар-
ғы колледжінің студенттері, Ә.Бөкейхан 
атын дағы №76 мектептің,  №14 мек-
теп-гимназияның, №23 орта мектептің 
оқу шылары қатысты.

Оқырмандар назарына кітап көрмесі-
не қойылған әдебиеттерге шолу жасалып, 
Мұқан Төлебаевтың өмірі мен шығар-
машылығына байланысты деректі фильм-
нен үзінді көрсетілді.

Кітапхана басшысы Нұргүл Каленова 
сөз сөйлеп, композитордың болмысы бөлек 
шығармалары туралы қысқаша айтып өтті.

– Өнер айдынында ән кемесінің жел-
кені биік, ескегі ерен болған қазақ музы-
касына жаңа леп әкеліп, биікке көтерген 
Мұқан Төлебаевтың ұрпаққа мұра еткен 
өшпес туындыларының бірі «Біржан- 
Сара» лирикалық-драмалық операсы тұң-
ғыш 1946 жылы қойылды. Бұл соғыс тан 
кейінгі қазақ музыка мәдениетіндегі  өте 
маңызды оқиға болды. Лирикалық жан-

● КОНФЕРЕНЦИЯ

ҚарЛаг һәм «Қара орамал»
31 мамыр – саяси қуғын-сүргін және ашаршылық құрбандарын еске алу күні-

не орай ақын, Абай атындағы Мемлекеттік сыйлықтың лауреаты Ғалым Жай-
лыбайдың «Қара орамал» кітабы негізінде «Қарағанды лагері – Қара орамал» 
атты оқырман конференциясы Қарағанды қаласының орталықтандырылған 
кітапханалар жүйесінің №4-ші кітапхана филиалында ұйымдастырылды.

● ПУБЛИЦИСТ ЕКАТЕРИНА КУЗНЕЦОВА – 85 ЖАСТА

Шындық шырақшысы
 Ж.Бектұров атындағы облыстық жасөспірімдер кітапханасында «Тарих. 

Тұлға. Тағдыр» жобасы аясында отандық журналистика ардагері, публицист, 
қоғам қайраткері, ҚарЛаг туралы кітаптар сериясының авторы Екатерина 
Кузнецованың туғанына 85 жыл толуына орай  «Замана шындығын жазған 
жазушы» атты кездесу өтті.

деген, мыңдаған есімді ұмыты лып бара жатқан 
жерінен жаңғыртуға ар на ған қайраткер.

Іс-шара барысында Е.Борисовна са-
яси қуғын-сүргін тақырыбы бойынша 
сұрақтарға жауап беріп, естеліктер айтты. 
Е.Кузнецова біздің кітапханаға есімі беріл-
ген жазушы Жайық Бектұровпен дос болған 
және ұзақ жылдар бойы рухани сыйлас 
болған. Ж.Бектұров туралы ол «ҚарЛаг: 
бір белгімен белгіленгендер» кітабындағы 
«Қасқыр секірді» 15-бөлімінде баяндаған.

Оқырман назарына Е.Кузнецова туралы 
құжаттар, фотосуреттер, саяси қуғын-сүргін 
тақырыбындағы кітаптар қойылған «Замана 

терина Борисовна өзі дүниеге келген Қытай-
дағы өмірі, Кеңес Одағына көшуі, журнали-
стика факультетінде оқуы, осы мамандықты 
таңдау барысындағы әсерлерін, жинақтаған 
тәжірибесін бөлісті. «Индустриальная Кара-
ганда» газетінде ұзақ жылдар бойы жемісті 
жұмыс істегенін мақтанышпен еске алды. 

Екатерина Борисовна шығармашылық өмі-
рінің ширек ғасырдан астамын  сталин дік ре-
жим «халық жауы» ретінде таңбаланған жүз-

шындығын жазған жазушы» атты кітап көр-
месі ұсынылды.

Кездесу соңында Екатерина Борисов-
на қатысушыларға белсенді болуды, шын-
дықты айтуды және оны қорғаудан қорықпа-
уды, кітапты көп оқып,  білімді әрі бәсекеге 
қабілетті болуды тапсырып, ақ жол тіледі.

Жиынға қатысушылар шарадан соң Ж.
Бектұровтың мемориалдық кабинет-мұра-
жайына экскурсия жасады.

Жәлел ШАЛҚАР,
«Ortalyq Qazaqstan»

● ӘНУАР МОЛДАБЕКОВТІҢ ТУҒАНЫНА – 85 ЖЫЛ 

Актердің рухани әлемі
Жасындай жарқылдап қазақ киносы мен театрындағы  қайталанбас образ-

дарымен ел-жұртты елең еткізген актер Әнуар Молдабековтің туғанына биыл 85 
жыл. Осыған орай Жайық Бектұров атындағы облыстық жасөспірімдер кітап-
ханасында Әнуар Молдабековтің өмірі мен өнер жолына арналған «Өнердің өз 
өкілі» атты кітап көрмесіне шолу жасалды.

Жәлел ШАЛҚАР,
«Ortalyq Qazaqstan»

● МӘДЕНИЕТ ОШАҚТАРЫНДА 

Мұқанның мұңды әуендері
Ж.Бектұров атындағы облыстық жасөспірімдер кітапханасында «Жанға дауа 

әуендер»  жобасы аясында қазақтың көрнекті композиторы, KСРО-ның халық 
артисі Мұқан Төлебаевтың туғанына 110 жыл толуына орай «Ғажап ғұмыр» 
атты әдеби-музыкалық кеш өтті.

Жәлел ШАЛҚАР,
«Ortalyq Qazaqstan»

рдағы шығармалары Ұлы Отан  соғысы 
жылдарында жазылған әндері өлім мен 
өмір арасында жүрген жауынгерлердің 
сағынышын суреттейді. Атап айтсақ, ком-
позитор соғыс кезіндегі көңіл-күйді «Ке-
стелі орамал», «Тос, мені тос», «Келші, 
Сәулем» және тағы басқа лирикалық ро-
манстар арқылы жеткізген, – деді Нұргүл 
Қасымханқызы.

Мұқан Төлебаев «Алтын мүйіз» кино-
фильміне «Жылқышы әні», «Қойшы әні» 
сынды бір қатар әндерді жазған бірегей 
талант.

Шара барысында Қали Байжанов 
атындағы концерттік бірлестіктің өнер-
паздары, әнші Дулат Аханов пен баяншы 
Александр Герасимов композитордың 
«Кестелі орамал» әнін  шырқады. Кітап-
хана оқырманы, жас әнші Бірлік Төлепбек 
те композитордың әндерінен үзінді орын-
дап, көрермендер қошеметіне бөленді. 
«Болашақ» колледжінің І курс студенттері 
«Есімің ел есінде – дара тұлға» компози-
циясын ұсынды.

2012 жылы шыққан «фотоальбомда» 
1960-1980 жылдардағы М.Әуезов атын-
дағы академиялық драма театрының 
сахнасында саналуан спектакльдерде 
және «Қазақфильм», «Қырғызфильм», 
«Мос фильм» тағы басқа киностудия-
ларда түсірілген киношығармалардағы 
дара тұлғаның фотобейнелері қамтылған. 
Кітап ханаға келушілер назарына ұсы-
нылған бұл көрмеден әр оқырман ХХ 
ғасырдың екінші жартысында қазақ 
өнерінің биігіне жарқ етіп  көтерілген 
дара тұлғаның жарқын бейнесімен таныс-
ты.

Астанадағы «Сары арқа» ве-
лотрегінде Silk Way Series Astana I 
және II (CL2) тректегі велоспорттан 
халықаралық жарыс өтті. Турнирге 
Қазақстан, Өзбекстан, Иран, БАӘ 
және Литвадан келген ақ сүйектер 
санатындағы спортшылар қатысты.

Бұл жарыстар Халықаралық велоспорт-
шылар одағының (UCI) күнтізбесіне кіреді. 
Сонымен қатар,  велоспортшыларға әлем 
чемпионатына және олимпиадаға іріктеу 
үшін қажетті ұпай жинауға мүмкіндік береді.

Қатысушылар келесі санат бойынша 
жүлделі орындарға таласты: кейрин, ом-
ниум, жеке қудалау жарысы, топтық қалыс 
қалу жарысы және мэдисон.

– Мен Silk Way Series-ке екінші рет қа-
тысып жатырмын.  Маған бұл жарыс, осы 
трек және атмосфера өте қатты ұнауда. Алға 
қойған барлық мақсаттарға қол жеткіздім. 
Бірнеше медаль жеңіп алдым. Қазақстанның  
астанасы  ұнады. Әлі де, көбірек көрікті 
жерлерін аралауға уақыт табамын деп үміт-
тенемін, – дейді литвалық жарысушы, То-
кио Олимпиадасының қатысушысы Оливия 
Балейшите.

● НЫСАНА АТУ 

Бас жүлде – бізде
Алматыда стенд атудан Әлем Ку-

богының кезеңі жалғасуда. Қазақс-
тан командасы алғашқылардың бірі 
болып медаль иеленді. 

Алтын жүлдені қазақстандық Әсем 
Орынбай жеңіп алды. Ол өз кезеңін және 
берілген уақытты бірінші болып аяқтады. 
Күміс медальді Ганемат Сехон (Үндістан) 
еншілесе, үздік үштікті Даршна Ратхор (Үн-
дістан) қорытындылады.

Айта кетейік, аталған жарыс жолында Қа-
зақстаннан 20 спортшы бақ сынауда.Турнирге 
барлығы 42 елдің мергендері  қатысып жатыр.

● ВЕЛОСПОРТ 

Астанада 
ақсүйектер жарысы

